
Ислоҳотлар амалда

АЁЛЛАР ТАДБИРКОР Б¤ЛСА
бундан оиласи ³ам, жамиятимиз ³ам катта наф кºради

Қўшнимиз Хуршида 
Назарова физика фани 
ўқитувчиси. У ҳозир 
фарзанд тарбияси 
билан банд бўлса-да, 
соҳаси бўйича билим ва 
маҳоратини оширишдан 
асло тўхтамайди. Бунинг 
учун қулай имкониятлар 
ҳам етарли — интернет 
ресурслар орқали 
таълим жараёнида 
рўй бераётган ўзгариш 
ва янгиликлар билан 
узлуксиз танишиб 
бориш мумкин. 
Хуршида сўнгги 
пайтларда бундай 
маҳорат дарсларида 
тез-тез қатнашмоқда. 
Сабабини сўрасам, янги 
ўқув йилидан ишга 
қайтмоқчи экан. 

“Фарзандингиз ҳали жуда ёш-ку, бо-
лани кимга қолдирасиз?”, деб сўрайман 
онасининг олдида тетапоя қилиб юрган 
митти қизалоққа қараб. “Кичик эмас, 

опа, икки ёшини тўлдирди, хусусий боғ-
чаларга қабул қилади. Ёнимизда шундай 
боғча бор, тарбиячилари болага жуда 
меҳрибон, тажрибали. Катта қизимниям 

шу боғчага берганман”, дейди хотир-
жамлик билан.

Яна бир танишим икки фарзандининг 
тарбияси, рўзғор юмушлари билан уйда 
қолиб кетганди. Яқинда кўришиб қолдим, 
икки боласини ҳам боғчага бериб, касб-ҳу-
нарга ўқитиш марказида тикувчиликни ўр-
ганибди. Ҳозир касаначилик асосида уйда 
тикиш қилаётган экан. 

Яқин-яқингача “Аёл киши уйда ўтирга-
ни, фарзанд тарбияси билан машғул бўл-
гани яхши, унинг ишлашидан наф йўқ” 
ёки “Қиз бола ўқиб шаҳар олиб берарми-
ди?” қабилидаги фикрлар кўпчиликнинг 
тафаккурига ўрнашгани боис, қизларни 
ўқитиш, касб-ҳунар ўргатишга эътибор 
суст эди. Ҳуқуқий ислоҳотлар, гендер 
тенгликка оид янгича қарашлар туфайли 
дунёқарашимиз ўзгариб боряпти. Буни ҳо-
зирги кунда олий ўқув юртларида ўқиёт-
ган ёшларнинг ярмидан кўпи қизлар эка-
ни, қолаверса, тадбиркор аёллар сафи ҳам 
йил сайин кенгайиб бораётгани мисолида 
кўриш мумкин.

Сайхунобод тажрибаси

ер билан 
тиллашсак

кУзгача Уч, Қишда эСа икки 
марта ҳоСил олиш мУмкиН

ҳудудларда томорқадан самарали фойдаланиш “Сайхунобод 
тажрибаси” асосида янги босқичга чиқди. аксарият 
хонадонларда дастлабки ҳосил йиғиштирилиб, навбатдаги 
экинлар ҳам экиб бўлинди. Бу эса аҳолининг томорқадан 
бир йилда 2-3 марта ҳосил олиш тажрибаси тобора ошиб 
бораётганидан далолат беради.

Хатирчи туманидаги Галабек маҳал-
ласида яшовчи Ҳасан Ибрагимов томорқа-
сидаги 2,5 сотих иссиқхонасида етишти-
рилган картошкани маҳаллий бозорга олиб 
чиқиб, яхшигина даромад олди. Ҳозир то-
морқасидаги очиқ майдондан картошка ҳо-
сили йиғиштирилмоқда. Энди эса хонадон 
эгаси иккинчи экинни экиш тараддудида. 

Ҳар бир хатирчилик азалдан деҳқончи-
лик ва боғдорчиликнинг ҳадисини олган. 
 Географик жойлашувига кўра ҳам тупроғи 
нам ва унумдор. Зарафшон дарёсининг ҳудуд-
дан оқиб ўтиши хатирчиликларнинг  омади. 
Шу боис, суғоришда муаммо йўқ. Халқи эса 
меҳнаткаш ва қайси касбда ишламасин, фао-
лиятининг бир қисмини деҳқончилик билан 
боғлайди. Томорқанинг ўзидан йилига ками-
да 100 миллион сўм атрофида соф фойда то-
паётганлар кўпчиликни ташкил этади. 

— Туманимизда 200 мингдан зиёд аҳо-
ли истиқомат қилади ва 39 мингга яқин 

хонадон бор, — дейди Ўзбекис тон маҳал-
лалар уюшмаси Хатирчи тумани бўлими 
мутахассиси Даврон Аҳмадов. — Айни 
вақтда хонадонлардаги 4260 гектар то-
морқа ердан самарали фойдаланиш бўйича 
аҳоли билан тизимли ишлар йўлга қўйил-
ган. Айниқса, “Сайхунобод тажрибаси”ни 
жорий этиш бўйича “маҳалла еттилиги” 
ҳар бир хонадон имкониятини ўрганиб 
чиқиб, мутахассислар билан ҳамкорликда 
зарур тавсиялар берди. Шунингдек, ти-
жорат банклари кўмагида хонадонларга 
иссиқхоналар қурилди ва асаларичилик, 
паррандачилик, балиқчилик, чорвачилик 
каби йўналишларда кредитлар ажратил-
ди. Айни вақтда бу тизим самарасини 
бераётгани аҳолининг томорқадан олаёт-
ган даромади ошиб бораётганида  намоён 
 бўлмоқда. 

ФУ£АРОЛИК МАСЪУЛИЯТИ
Ватандошларни сеВадиган шахслар 

юртни юксалтиради
Ўзаро ҳурмат, меҳр-оқибат жамиятдаги бирдамликка 
хизмат қилади. аҳиллик бор жойда ишлар олға силжиши 
ҳақида ортиқча таъриф керак эмас. айни пайтда биз 
ҳуқуқий демократик давлатда яшаяпмиз. Бундай юртда 
қарашлар, фикрлар турлича бўлиши табиий. ана шу 
турфалик аҳилликка дахл қилмаслиги шарт. Халқ, 
юрт манфаатига дахлдор мавзулар атрофида ҳамфикр 
бўлиш жуда муҳим. Қайсидир маънода айнан шу жиҳат 
қанчалик ватанпарвар эканимизни кўрсатади. 

Биз бир бўлсак — ягона халқмиз, бирлашсак — Ватанмиз!

Бутун мусулмон уммати учун муқаддас 
бўлган эзгулик, саховат, инсонпарварлик ва 
ҳамжиҳатлик каби олижаноб қадриятларни 
ўзида мужассам этган, жамиятда ўзаро ҳурмат 
ва бағрикенгликни мустаҳкамлашга хизмат қи-
лувчи  Қурбон ҳайити — Ийд ал-Адҳо байра-
ми муносабати билан Ўзбекистон Республикаси 
Президенти Шавкат Мирзиёев номига хорижий 
давлатлар ва ҳукуматлар етакчилари, халқаро ва 
минтақавий ташкилотлар раҳбарлари, таниқли 
жамоат ва дин арбобларидан самимий табрик-
лар келмоқда.

Қутловларда давлатимиз раҳбари ва Ўзбекис-
тоннинг кўпмиллатли халқига ҳурмат-эҳтиром 
сўзлари, тинчлик-осойишталик ва равнақ тилакла-
ри изҳор этилган ҳамда дўстлик ва кўп қиррали 
ҳамкорликни бундан буён ҳам ҳар томонлама мус-
таҳкамлашга қатъий интилиш билдирилган.

Жумладан, қуйидагилар ўз табрикларини 
 йўллаган:

Икки Муқаддас Масжид ходими, Саудия 
 Арабистони Подшоҳи Салмон ибн Абдулазиз 
Ол Сауд;
Саудия Арабистони Валиаҳди, Вазирлар 
Маҳкамаси Раиси Муҳаммад ибн Салмон ибн 
Абдулазиз Ол Сауд;
Туркия Республикаси Президенти Режеп 
 Таййип Эрдоған;
Миср Араб Республикаси Президенти     
Абдулфаттоҳ ас-Сиси;
Қозоғистон Республикаси Президенти   
Қосим-Жомарт Тоқаев;
Қирғиз Республикаси Президенти Садир 
 Жапаров;
Тожикистон Республикаси Президенти   
Эмомали Раҳмон;
Туркманистон Президенти Сердар 
 Бердимуҳамедов;

Давлатимиз раҳбарининг Ўзбекистон мусул-
монлари идораси раиси, муфтий шайх Нуриддин 
Холиқназар билан телефон орқали мулоқот қилиб, 
бўлажак ҳожиларга ўз эътибор ва ғамхўрлигини 
изҳор қилиши эса мамлакатимиз тарихида илк бор 
кузатилмоқда. 

Кеча эса Президентимиз Ўзбекистон халқига 
Қурбон ҳайити табригини йўллади. Унда халқи-
миз ҳаётида эзгулик, меҳр-мурувват, саховат ва 
олижаноблик рамзи сифатида мустаҳкам қарор 
топ ган Қурбон ҳайити бугунги кунда биз учун 
барча соҳаларда инсон қадри етакчи ўринга 

 чиқаётган янги Ўзбекистондаги кенг кўламли ис-
лоҳотлар мазмунига нақадар уйғун ва ҳамоҳанг 
экани билан янада аҳамиятли бўлиб бораётгани 
таъкидланди.

Янги Ўзбекистонда “Инсон қадри учун” 
ғояси асосида ислоҳотлар қилиняпти. Мақсад 
битта — халқ фаровонлиги, юрт тараққиё-
ти. Бу ишлар тўла рўёбга ошиши, кўзланган 
мақсадга эришиш учун жамият бир мушт 
бўлиб ҳаракатга келиши керак. Бунинг учун, 
аввало, жамият тафаккурида эврилиш содир 
 бўлиши лозим.

Бугун иқтисодий барқарорлик учун ижти-
моий ҳимоя, тадбиркорликка кенг йўл очишга 
қаратилган ишлар бажарилмоқда. Маънавий 

ўсиш учун эса жаҳолатга қарши маърифат 
билан курашилмоқда. Глобал  дунёда, хал-
қаро майдонда тинчликни сақлашга бошқа-
лардан кўра кўпроқ масъул давлатлар икки 
хил стандартда “ўйин” ўйнамоқда. Бундай 
вазиятда маърифат маёғини баланд кўтар-
ганлар бошқаларни ортидан эргаштириши 
осон кечмайди. Шу боис, шахс тарбияси ҳар 
доимгидан ҳам муҳим.

Давоми 3-бетда

Давоми 4-бетдаДавоми 5-бетда

“ЭЗГУ ИШ £ИЛУВЧИЛАРГА 
ХУШХАБАР БЕРИНГ!”

Туркман халқининг миллий  етакчиси, 
 Туркманистон Халқ Маслаҳати  Раиси  
  Гурбангули Бердимуҳамедов;
Озарбайжон Республикаси Президенти Илҳом 
Алиев;
Бирлашган Араб Амирликлари Президенти  
Шайх Муҳаммад бин Зоид Ол Наҳаён;
Бирлашган Араб Амирликлари Вице-прези-
денти, Бош вазири, Дубай амирлиги ҳокими  
Шайх Муҳаммад бин Рошид Ол Мактум;
Бирлашган Араб Амирликлари Вице-прези-
денти, Бош вазири ўринбосари, Президент 
ишлари бўйича вазири Шайх Мансур бин 
Зоид Ол Наҳаён;
Бирлашган Араб Амирликлари Бош ва-
зири ўринбосари, ички ишлар вазири  
Шайх Сайф бин Зоид Ол Наҳаён;
Саудия Арабистони давлат вазири, Вазирлар 
Маҳкамаси аъзоси Турки бин Муҳаммад бин 
Фаҳд бин Абдулазиз Ол Сауд;
Кувайт Давлати Амири Шайх Мишъал 
 ал-Аҳмад ал-Жобир ас-Сабоҳ;
Кувайт Давлати Валиаҳди Сабоҳ Ҳолид 
ал-Ҳамад ал-Муборак ас-Сабоҳ;
Иордания Ҳошимийлар Подшоҳлиги 
 Подшоҳи Абдулла II;
Марокаш Подшоҳи Муҳаммад VI;
Жазоир Халқ Демократик Республикаси 
 Президенти Абдулмажид Теббун;
Фаластин Давлати Президенти Маҳмуд Аббос;
Туркий давлатлар ташкилоти бош котиби   
Кубаничбек Омуралиев;
Иқтисодий ҳамкорлик ташкилоти бош коти-
би Ҳусрав Нозирий;
Ислом ҳамкорлик ташкилоти бош котиби  
Ҳусайн Иброҳим Тоҳа;
Кавказ мусулмонлари идораси раиси 
 шайхулислом Оллоҳшукур Пошшозода.

Қутловлар келиши давом этмоқда.

Юртимизда кечаётган 
диний-маърифий соҳада 
кенг кўламли ислоҳотлар, 
ижобий ўзгаришларнинг 
амалий инъикоси халқимиз 
мусулмонларининг ўз 
ибодатларини эмин-
эркин адо этиши учун 
яратилаётган енгиллик, 
қулайлик ва имкониятларда 
яққол акс этмоқда. 
Жумладан, “ҳаж — 2024” 
мавсуми доирасида 
юртимиз ҳожилари учун 
яратилган шарт-шароитлар 
Саудия арабистони 
Подшоҳлигининг “ал-
мадина”, “ар-риёд”, “ал-
Хабар”, “ал-Халиж” каби 
катта ададга эга нуфузли 
марказий нашрлари 
томонидан юксак эътироф 
этилганини алоҳида 
таъкидлаб ўтиш лозим. 

Шукуҳ САМИМИЙ ¯УТЛОВЛАР

“Ҳаж” сурасининг 37-оятида ушбу кун ҳақида “Аллоҳга (қурбонлик) гўштлари ҳам, қонлари ҳам етиб 
бормас. Лекин У Зотга сизлардан тақво етиб боради. Аллоҳ сизларни ҳидоят қилгани сабабли — У Зотни 

улуғлашингиз учун — уларни сизга бўйсундириб қўйди. Эзгу иш қилувчиларга хушхабар беринг!” дейилган. 
Қуръони каримда зикр қилинган ушбу кун мусулмонлар ҳаётида муҳим аҳамият касб этади. Бу кунларда 

қилинган эзгу амалларнинг ажру мукофоти эса ғоятда улуғ бўлади.

“ЭЗГУ ИШ £ИЛУВЧИЛАРГА 
ХУШХАБАР БЕРИНГ!”

Бошланиши 1-бетда

Жамолиддин КАРИМОВ,
Имом Мотуридий халқаро 
илмий-тадқиқот 
маркази директори

Шукуҳ 

ФУ¯АРОЛИК МАСЪУЛИЯТИ 

истеъмолчи харид қилаётган 
маҳсулот сифати ва 

ҳақиқийлигига ишонч ҳосил 
қилишни истайди. шунинг учун 

товарларни маркировкалаш 
амалиётига фақат солиқ ва 

божхона тўловларини ошириш 
орқали давлат бюджетини 

тўлдириш воситаси сифатида 
қараш хато. рақамли кодлар, 

аввало, тўғри танлов қилиш 
ва қалбаки маҳсулотларни 

сотиб олишдан ҳимоялайди. 
Бунинг учун харидор, биринчи 

навбатда, “Asl belgisi” мобил 
иловасидан фойдаланишни  

билиши зарур. чунки айнан шу 
илова  ёрдамида бугунги кунда 

маиший техникадаги кодни 
сканерлаб, у ҳақда тўлиқ ва 

аниқ маълумот олиш мумкин. 
Бу рақамли технологияларнинг  

афзалликларидан бири.

Шундай экан, муаллиф ўзи яратган 
ижод маҳсулидан ҳар томонлама манфа-
атдор бўлиши уни янгидан янги изланиш-
ларга ундайди. Қолаверса, бу борадаги 
ишлар жамиятда ижодкорлик, яратувчи-
лик салоҳиятини юксалтиришга ижобий 
таъсир кўрсатади. Бундан ижод ва илм 
аҳли, санъат намояндалари, ихтирочилар 
билан бир қаторда жамият ҳам катта ман-
фаат кўради.

Бугун интеллектуал мулк ҳуқуқини ҳи-
моялаш борасида катта ютуқларга эриш-
ган ва бунинг ортидан ривожланишнинг 
юксак чўққиларига чиқаётган қатор дав-
латлар тажрибаси бунга яққол мисол. Шу 
боис, дунёда муаллифлик ҳуқуқларини 
ҳимоялаш масаласига кун тартибидаги 
муҳим вазифа сифатида эътибор қарати-
лади. Бу йўналишда қатор нуфузли хал-
қаро ташкилотлар тизимли иш юритади. 
Муаллифлар ва бастакорлар жамиятлари 
халқаро конфедерацияси (CISAC) шулар 
жумласидан.

Маълумотларга кўра, мазкур ташкилот 
мулкий ҳуқуқларни жамоавий асосда бош-
қарувчи юздан зиёд давлатнинг 220 дан 
ортиқ ташкилотини бирлаштирган. Шу 
асосда мусиқа, театр, адабиёт,  аудиовизуал 

Ўз навбатида, ўзбекистонлик ҳожилар 
ҳам Макка шаҳри Арафот водийсидан ту-
риб, Президентимиз ва барча юртдошла-
римизни мусулмон уммати учун энг улуғ 
байрам — Қурбон ҳайити билан самимий 
муборакбод этдилар. Ҳаж ибодатини имон 
ва савоб умидида адо қилаётган ҳамюрт-
ларимиз шундай файзли кунлар учун шук-
роналар айтиб, Ҳақ таолодан жонажон 
юртимизга қут-барака, азиз халқимизга 
фаровонлик ва фарзандларимизга барка-
моллик сўраб, эзгу дуолар қилаётганини 
билдирдилар.

Шуни алоҳида таъкидлаш лозимки, 
халқимиз учун хос бўлган бағрикенглик, 
хайру саховат, ҳамжиҳатлик, ўзаро аҳил-
лик ва раҳм-шафқат каби юксак инсоний 
фазилатларнинг инъикоси миллий қад-
риятларимизнинг ажралмас таркибий 
қисмига айланиб кетган диний қадрият-
лар мисолида, хусусан, Қурбон ҳайити 
байрамида янада яққолроқ намоён бўла-
ди. Ҳақиқатан, юртимиз мусулмонла-
ри томонидан мазкур  байрам ҳар йили 

 бирдамлик руҳида катта шоду хуррамлик 
билан нишонланади.

Хусусан, жорий йилда ҳам муборак 
Қурбон ҳайити байрамини миллий  анъана 
ва урф-одатларимизга уйғун ҳолда ўтка-
зиш, ислом динининг инсонпарварлик 
ғоялари ҳамда миллий қадриятларимизни 
асраб-авайлаш ва улуғлаш, шунингдек, 
мусулмонлар учун Қурбон ҳайити билан 
боғлиқ амалларни бажаришлари учун бар-
ча зарур шарт-шароитларни яратиб бериш 
мақсадида 2024 йил 11 июнь санасида 
Президентимизнинг “Муборак Қурбон 
ҳайитини нишонлаш тўғрисида”ги қарори 
қабул қилинди.

Мазкур қарор юртдошларимиз томо-
нидан ўзгача қувонч билан кутиб олинди, 
уларнинг қалбида улкан шукуҳ, чексиз 
қувонч, бир пайтлар фақат орзу қилиш 
мумкин бўлган буюк ўзгаришлар куза-
тилаётган мана шундай бир даврда яша-
ётганлари, улкан ислоҳотларга дахлдор 
бўлаётганларидан шукроналик туйғулари-
ни жўш урдирди.

Маълумки, Қурбон ҳайити кўплаб фа-
зилатларга эга кунлардан ҳисобланади. 
Ушбу муборак фурсатда мусулмонлар 
бир-бирларининг ҳолидан хабар олади, 
ўзаро гина-кудуратлар унутилади, қарин-
дош, яқин қўни-қўшнилар ўртасидаги 
меҳр-оқибат ришталари янада мустаҳкам-
ланади, эҳсон ва хайру саховат авж олади. 
Шу билан бирга, жонлиқ сўйиб қурбонлик 
қилиш банданинг неъматлар учун Парвар-
дигорига шукроналиги рамзи ҳисоблана-
ди. 

“Ҳаж” сурасининг 37-оятида ушбу кун 
ҳақида “Аллоҳга (қурбонлик) гўштла-
ри ҳам, қонлари ҳам етиб бормас. Лекин 
У Зотга сизлардан тақво етиб боради. 
 Аллоҳ сизларни ҳидоят қилгани сабабли — 
У Зотни улуғлашингиз учун — уларни сизга 
бўйсундириб қўйди. Эзгу иш қилувчиларга 

хушхабар беринг!” дейилган. Қуръони ка-
римда зикр қилинган ушбу кун мусулмон-
лар ҳаётида муҳим аҳамият касб этади. Бу 
кунларда қилинган эзгу амалларнинг ажру 
мукофоти эса ғоятда улуғ бўлади. 

Таъкидлаш лозимки, Қурбон ҳайи-
ти байрами халқимиз маънавий ҳаёти-
да муҳим тарбиявий аҳамият касб этиб, 
инсонлар қалбида саховат, шукроналик, 
меҳр-оқибат каби эзгу фазилатларнинг 
янада сайқалланиб, камол топишига 
хизмат қилади. Қурбон ҳайити байра-
мининг яна бир тарбиявий аҳамияти 
шундан иборатки, у халқимизга аҳил ва 
тотув ҳаёт кечиришни, барчага бирдек 
бағрикенг муносабатда бўлишни, ин-
сон қадрини улуғлашни таълим беради. 
Шу нуқтаи назардан, ушбу муқаддас 
байрамни ислом таълимотида ҳар бир 
инсоннинг шаъни, унинг диний мансуб-
лиги, ижтимоий келиб чиқиши ҳамда 
ирқидан қатъи назар, нечоғлиқ юксак 

қадрланишининг амалий ифодаси сифа-
тида эътироф этиш мумкин.

Ҳар бир мусулмон ушбу муборак кун-
ларда эзгу ва хайрли ишларни қилишда 
янада шижоатли бўлиши, ушбу куннинг 
фазилати билан Аллоҳ томонидан банда-
ларга ваъда қилинган беҳисоб савоблар, 
бериладиган имкониятлардан унумли 
фойдаланиб қолишга ҳаракат қилиши ло-
зим. Зеро, Аллоҳ таоло Қуръони карим-
нинг “Соффат” сураси 60-61-оятларида 
“Албатта, мана шу (жаннат неъмат-
лари) улкан ютуқнинг ўзидир. Бас, айнан 
мана шундай ютуқ учун амал қилувчилар 
амал қилсинлар!” деб таъкидлаган.

Имом Мотуридий халқаро илмий- 
тадқиқот маркази томонидан амалга оши-
рилган ишлар замирида ҳам ислом динида 
кенг ўрин ажратилган инсонпарварлик 
ва тинчликпарварлик ғояларини жамо-
атчиликка етказиш, ижтимоий муноса-
батларда ҳалоллик, адолат, раҳм-шафқат, 

 бағрикенглик хислатларини қарор топти-
риш, ёшларни маънавиятимизга ёт бўлган 
турли ташқи таҳдидлардан асраб-авайлаш, 
мўътадил ислом таълимотини кенг тарғиб 
қилиш, жамиятда диний бағрикенглик та-
мойилларини янада мустаҳкамлаш каби 
муҳим ҳамда долзарб мақсад ва вазифалар 
ётади. 

Жумладан, Марказ жамоаси жорий йил-
даги Қурбон ҳайити муносабати билан ҳам 
юртдошларимизга ўзига хос совға тайёр-
лади. Ушбу совға Имом Мотуридий қала-
мига мансуб “Китоб ат-тавҳид” асарининг 
замонавий нашри бўлиб, ушбу тадқиқот 
асарнинг Буюк Британиядаги Кембридж 
университети кутубхонасида сақланаётган 
ягона қўлёзма нусхаси асосида тайёрланди 
ҳамда Иорданиянинг “Мактабат ал-Ғоним” 
нашриётида чоп этилди. Шуни алоҳида 
таъкидлаш керакки, ушбу китобнинг Қоҳи-
ра, Абу Даби ва Доҳа каби шаҳарларда бў-
либ ўтган халқаро китоб ярмаркаларида 

 намойиш этилиши Ўзбекистоннинг илм-
фан соҳасидаги халқаро нуфузини янада 
оширишга хизмат қилмоқда.

Имом Мотуридийнинг иккинчи шоҳ 
асари Қуръони карим тафсирига бағиш-
ланган “Таъвилот ал-Қуръон” деб ном-
ланади. Ҳозирга қадар Марказ илмий 
ходимлари томонидан ушбу асарнинг  
16 жузи таржима қилиниб, кенг китобхон-
лар оммасига тақдим этилди.

Шу билан бирга, Марказ томонидан 
йил бошидан ҳозирга қадар аҳоли ўрта-
сида ислом динининг асл тинчликпарвар-
лик моҳиятини очиб беришга қаратилган  
500 дан зиёд маънавий-маърифий тадбир-
лар, 53 та китоб тақдимоти ўтказилгани, 
29 номдаги китоб ва халқчил рисолалар 
тайёрланганини ҳам муҳим натижа сифа-
тида баҳолаш мумкин. Марказнинг мазкур 
ютуқларга эришиши замирида Президен-
тимиз томонидан илмий-тадқиқот марказ-
лари учун яратиб берилган имкониятлар 
ва эътибор мужассам. 

Қурбон ҳайити байрами шукроналик, 
хурсандчилик ва шодлик байрами ҳисоб-
ланади. Ушбу кунда яқинлар, қўни-қўш-
нилар, беморлар ҳамда муҳтожларнинг 
ҳолидан хабар олиш, ўзаро гина-кудурат-
ларга барҳам бериш, шукроналик кел-
тириш, меҳр-оқибат ришталарини янада 
мус таҳкамлаш улуғ ва савобли амаллар-
дан ҳисобланади.

асарлар, графика ва тасвирий санъат йўна-
лишида ижод қилувчи 5 миллиондан зиёд 
муаллиф манфаатини ҳимоя қилиб кел-
моқда.

Мамлакатимизда ҳам ушбу йўналишда 
муҳим чора-тадбирлар кўрилмоқда. Ин-
теллектуал мулкни муҳофаза қилиш бўйи-
ча қонунчилик асослари яратилиб, амалий 
ишлар йил сайин такомиллашяпти. Жум-
ладан, жорий йил 5 июндаги “Ижрочилар, 
фонограмма тайёрловчилар ва эшиттириш 
ташкилотлари ҳуқуқларини муҳофаза қи-
лиш тўғрисидаги халқаро конвенцияга 
(Рим, 1961 йил 26 октябрь) Ўзбекистон 
Республикасининг қўшилиши ҳақида”ги 
қонуннинг қабул қилиниши бу жабҳадаги 
ишларни янги босқичга кўтаради.

Интеллектуал мулк ҳимоясини таъмин-
лаш бўйича Ўзбекистон қатор халқаро кон-
венцияларга қўшилган. Улар орқали зим-
мага олинган вазифалар бажарилмоқда. 
Шунингдек, “Муаллифлик ҳуқуқи ва тур-
дош ҳуқуқлар тўғрисида”ги қонун қабул 
қилинган.

Давлатимиз раҳбарининг 2020 йил 26 
майдаги “Маданият ва санъат соҳасининг 
жамият ҳаётидаги ўрни ва таъсирини яна-
да ошириш чора-тадбирлари тўғрисида”ги 
фармони ҳамда 2022 йил 26 апрелдаги “Ин-
теллектуал мулк соҳасини янада ривож-
лантиришга оид қўшимча чора-тадбирлар 
тўғрисида”ги қарори асосида айни соҳада-
ги ишлар кўлами янада кенгаймоқда.

Янги таҳрирдаги Конституциямизда 
ҳар кимга илмий, техникавий ва бадиий 
ижод эркинлиги, маданият ютуқларидан 
фойдаланиш ҳуқуқи кафолатланиши, ин-
теллектуал мулк қонун билан муҳофаза 
қилиниши белгилангани соҳа ривожида 
янги уфқлар очмоқда.

Ушбу йўналишда қонунчилигимизда 
белгиланган тамойилларни рўёбга чиқа-
риш мақсадида давлат ваколатли орган-
лари ташкил этилиб, тегишли тартибда 
иш юритиляпти. Бу йўналишда Адлия 
вазирлиги ягона давлат сиёсатини ишлаб 
чиқиб, интеллектуал мулк объектларига 
ҳуқуқларни ҳимоя қилиб келмоқда.

— Вазирлигимиз интеллектуал мулк 
ҳимояси бўйича кенг қамровли ишлар 
билан шуғулланяпти. Аввало, мурожаат-
лар ўз вақтида ўрганилиб, қонунчиликда 
белгиланган тамойиллар асосида ечими-
ни топиш чоралари кўриляпти. Мисол 
учун, ўтган йили 1190 та мурожаат келиб 
тушган. Улар тегишли тартибда кўриб 
чиқилиб, 249 та маъмурий ҳуқуқбузарлик 
тўғрисида баённома расмийлаштирилди 
ҳамда 637 та ҳуқуқбузарликни бартараф 
этишга қаратилган тақдимнома киритил-
ди, — дейди Адлия вазирлиги интеллек-
туал мулк департаменти бўлим бошлиғи 
Шароф Абдумаликов. — Бундан ташқа-
ри, аҳоли ва тегишли соҳалар ходимлари 
ўртасида ижод намуналаридан рухсатсиз 
ва ўзбошимчалик билан фойдаланиш-
нинг олдини олиш юзасидан тарғибот 
тадбирлари ўтказиляпти. Вазирликнинг 
расмий веб-сайтида муаллифлар, ижод-
корлар ва турдош ҳуқуқ субъектларининг 
асарлари ҳамда маҳсулотларидан фойда-
ланганлик учун тўланадиган муаллифлик 
ҳақини ҳисоблаб берувчи махсус модуль 
ишга туширилган.

Ҳар йили анъанавий тарзда контрафакт 
маҳсулотлар савдосининг олдини олиш 
бўйича ойлик ўтказилади. Ойлик давоми-
да бозорлар, йирик савдо мажмуалари ва 
кўчма савдо шохобчаларида контрафакт 
маҳсулотлар ишлаб чиқарилиши ва соти-
лишига қарши кураш бўйича профилакти-
ка тадбирлари ташкил этилади. 2024 йили 
ўтказилган тадбирда 400 дан ортиқ кон-
трафакт маҳсулот сотилаётгани аниқлан-
ди. Ҳозир бу маҳсулотларни ишлаб чиқа-
рувчиларга қонун доирасида чора кўриш 
бўйича ишлар давом эттирилмоқда. Де-
мак, мазкур тадбирлар доирасида нафақат 
ҳуқуқбузарликлар аниқланади, балки 
ҳуқуқий ечим тавсия этилади.

2022-2026 йилларда Ўзбекистон 
Респуб ликасида интеллектуал мулк соҳа-
сини ривожлантириш стратегияси қабул 
қилинди. Унда ҳам жамиятда интеллек-
туал мулкка ҳурмат ҳиссини шаклланти-
риш ва аҳолининг ҳуқуқий маданиятини 
ошириш муҳим йўналишлардан бири си-
фатида кўрсатилди. Хусусан, аҳоли ва тад-
биркорлик субъектлари учун интеллектуал 
мулкка оид ўқув курслари ташкил қилиш, 

интеллектуал мулк соҳаси бўйича маълу-
мотларни етказувчи журналистлар тайёр-
лаш режалаштирилмоқда.

Мулкий ҳуқуқларни жамоавий бошқа-
рувчи ташкилотларни ҳам эсга олиш ло-
зим. Улар нодавлат ташкилотлар бўлиб, 
аъзо муаллифлар ҳуқуқларини ҳимоя қи-
лади. Бу ташкилотлар жаҳон тажрибасида 
муаллифлик ҳуқуқини ҳимоя қилувчи энг 
самарали воситалардан. Мамлакатимизда 
ҳам қатор шундай тузилмалар фаолият 
юритяпти. Санъаткор, ижодкор ва ижрочи-
ларнинг муаллифлик ҳуқуқларини ҳимоя 
қилиш палатаси шулар жумласидан.

Мазкур палата ҳозир ижод, илм ва 
санъатга алоқадор 600 дан зиёд ижодкорни 
ўз сафида жамлаган. Уларнинг ўз асарла-
рига мулкий ҳуқуқини ҳимоялаш бўйича 
ишланяпти. Ҳозир палатанинг тўртта ҳу-
дудий бўлими бор, жойларда йигирмадан 
зиёд инспектор иш юритяпти.

Ўтган йили муаллифлик ҳуқуқи ҳимоя-
си бўйича йигирмадан зиёд маъмурий ва 
фуқаролик иши бўйича суд жараёнларида 
қатнашган палата экспертлари аксарият 
ҳолатларда судда ютиб чиқди. Ушбу палата 
Муаллифлар ва бастакорлар жамиятлари 
халқаро конфедерацияси (CISAC) аъзоси. 
Шунингдек, кўплаб давлатлардаги 25 дан 
зиёд турдош ташкилот билан ҳамкорликни 
йўлга қўйгани интеллектуал мулк ҳимояси 
бўйича халқаро алоқалар ривожида муҳим 
омил бўлаётир.

— Интеллектуал мулк иқтисодиёт ри-
вожланишининг таркибий қисмларидан 
биридир, — дейди Санъаткор, ижодкор ва 
ижрочиларнинг муаллифлик ҳуқуқларини 
ҳимоя қилиш палатаси раиси, юридик фан-
лар доктори, профессор Бобоқул Тошев. — 
Иқтисодиёти тараққий этган мамлакатлар-
нинг деярли барчасида интеллектуал мулк 
ривожига катта эътибор қаратилади. Шу са-
бабли уларнинг инвестициявий жозибадор-
лиги яхшиланган, интеллектуал мулкнинг 
ялпи ички маҳсулотдаги улуши кескин ош-
ган. Мисол учун, интеллектуал мулк Евро-
пада ялпи ички маҳсулотнинг 45 фоизини, 
Хитойда 12 фоизни ташкил этади. Бугун 

Ўзбекистонда ҳам интеллектуал мулкни ри-
вожлантириш ва ҳуқуқий ҳимоя қилиш бо-
расида тизимли ишлар бажарилмоқда.

Шу кунларда мамлакатимиз Жаҳон сав-
до ташкилотига аъзо бўлиш йўлида муҳим 
қадамлар қўймоқда. Бунга эришиш учун 
савдо ва хизматлар соҳасидаги ишларни 
халқаро стандартлар талабларига муво-
фиқлаштириш баробарида муаллифлик 
ҳуқуқини ҳимоя қилиш бўйича ҳам қатор 
ишларни бажариш лозим. Бу йўналишда 
олдимизда турган асосий масалалардан 
бири Ўзбекистон Республикаси интеллек-
туал мулк тизимининг ЖСТ Интеллекту-
ал мулк ҳуқуқи савдо аспектлари бўйича 
битим (TRIPS) нормалари ва тамойилла-
рига мувофиқлигини таҳлил қилишдир. 
Мазкур битим ЖСТга қўшилиш юзасидан 
муҳим асос бўлиб, унга аъзо барча мам-
лакатларда интеллектуал мулк ҳимоясини 
таъминлашда дастуруламал бўлиб хизмат 
қилади. Рим конвенциясига аъзо бўлгани-
миз бу борада муҳим қадам бўлди.

Ижрочилар, фонограмма тайёрловчилар 
ва эшиттириш ташкилотлари ҳуқуқларини 
муҳофаза қилиш тўғрисидаги халқаро кон-
венция Рим шаҳрида 1961 йилда ўтказилган 
халқаро конференцияда қабул қилинган. Бу 
ҳужжат адабиёт, санъат ва маданият соҳаси-
да муаллифлик ҳуқуқларига доир ижтимоий 
муносабатларни халқаро доирада тартибга 
солишни назарда тутади.

Конвенцияга аъзолик аъзо давлатлар, 
шунингдек, мамлакатимиздаги ҳуқуқ эга-
лари (ижрочи, фонограмма тайёрловчи, 
эфир орқали узатувчилар)нинг шахсий но-
мулкий ҳуқуқлари дахлсизлигини таъмин-
лашни кучайтириш билан бирга мулкий 
ҳуқуқларини жамоавий асосларда бош-
қариш имконини кенгайтиради. Бу ҳуқуқ 
эгалари моддий шароитининг яхшилани-
ши ва мулкий асосларининг кенгайиши 
жамиятимизда ижодий ва интеллектуал 
салоҳият ошишига хизмат қилади.

Баҳор ҲАЗРАТҚУЛОВА,
журналист

ИНТЕЛЛЕКТУАЛ МУЛКНИНГ 
²У¯У¯ИЙ ²ИМОЯСИ

фа¿ат илм, ижод, санъат а³лигина манфаатдорми?Юксак ақлий салоҳият ва 
етук ижодий маҳорат билан 
яратилган ҳар бир бадиий 
ва санъат асари, ихтиро 
ҳамда кашфиётлар инсон 
тафаккурининг бебаҳо 
маҳсули, юксак тараққиётга 
эришишнинг муҳим 
мезонидир. шу боис, бундай 
ноёб ва бебаҳо асарларни асл 
ҳолича асраш, уни яратган 
муаллифлар истеъдодини 
улуғлаш баробарида мулкий 
ҳуқуқларини ҳимоялашга 
алоҳида эътибор қаратилади. 
зеро, ҳар қандай ижод 
маҳсули кўп йиллик 
изланишлар, қаттиқ меҳнат 
туфайли бунёд бўлади. Бунга 
баъзида инсон бутун умрини 
сарф этиши ҳам мумкин.

Қонунчиликда янгилик



ДАВР 
НАФАСИ

Шахс тарбияси нафақат таълим-тарбияга, балки медиамакондаги ахборот оқимига ҳам боғлиқ. Масалан, 
яқинда кичик видеолавҳа тарқалди. Унда болалар турли жойда фаолият юритаётган ички ишлар ходимларига 

ҳурмат кўрсатади. Бу лавҳани ижтимоий тармоқдаги жуда кўп дўстларим улашди. Биз “негативчи” деб 
биладиганлар ҳам бунга ижобий фикр билдирди. Демак, шу каби ахборот оқимини кўпайтириш керак. Учинчи 

Ренессанс пойдеворини нафақат билимли, зукко, энг аввало, ватанпарвар ёшлар қуради.

yuz www.yuz.uz yuz.uznews yuz.uz_news yuzyuz_official 2024 йил 17 июнь, 120-сон

3
Биз бир бўлсак — ягона халқмиз, бирлашсак — Ватанмиз!

Юртимизга товарлар ноқонуний олиб 
кирилиши, ишлаб чиқарилиши ҳамда со-
тилишининг олдини олиш, ҳисобини сама-
рали юритиш, шунингдек, солиқ ва бошқа 
мажбурий тўловлар бўйича қатор ҳуқуқий 
ҳужжатлар қабул қилинган. Жумладан, маҳ-
сулотларни маркировкалаш бўйича ҳам. Ху-
сусан, Вазирлар Маҳкамасининг 2022 йил  
2 апрелдаги “Солиқ тўловчиларни ҳисобга 
қўйиш соҳасидаги айрим давлат хизмат-

Ичимдаги оломон 
ёхуд “МЕН” тарбияси

Чорраҳада машиналар учун қизил чироқ 
ёнди. Аммо ҳали пиёда учун яшил ёнгани 
йўқ. Машиналар тўхтаганини кўриб, йўлни 
кесиб ўтиш мақсадида икки қадам ташладим. 
Шу пайт йўлнинг нариги томонидан қайри-
либ олаётган машина рўпарамда тўхтади. 
Ҳайдовчи ойнадан бошини чиқариб, пиёда 
учун яшил чироқ ёнмаганини айтди. Икки 
сония кутиб турса, катта йўқотиш бўлмасли-
гини уқтирдим. Ҳайдовчининг ғазаби келди. 
Бир неча сониялик “сен-мен”дан кейин икки-
миз ҳам йўлимизда давом этдик. Ўша пайтда 
мен “ҳақ” эдим. Орадан вақт ўтиб ўйладим. 
Агар ўша ҳайдовчи билан ўрин алмашиб қол-
сак, манзара қандай кўриниш оларди?!

Шу ўй билан ён-атрофимни, одамларни 
кузата бошладим. Билдимки, ўша ҳайдовчи 
билан ўрин алмашсак ҳам ҳеч нарса ўзгар-
мас, барибир ўша зиддият юзага келар экан. 
Негаки мана шундай ҳолатларга тоқатимиз 
етмайди. Биргина “узр” деган сўз билан ҳал 
бўладиган масалани катта муаммога айлан-
тирамиз. Бундай тоқатсизлик эса ичимиздаги 
оломон кайфиятига қувват беради. Шу боис, 
текин музқаймоқ тарқатилса ҳам ур-йиқит 
қиламиз. Шифохона, банк, умуман, жамоат 
жойларида навбатда туришни истамаймиз. 
Сабр — бегона!

Кичик хато учун даҳанаки жанжалга бо-
ришдан уялмаймиз. Хўш, нега шундаймиз? 
Тоқатсизлигимиз сабаби нимада? Ичимизда-
ги оломонни қай йўсин халқ қиламиз?

— Расмий маълумотларга кўра, охир-
ги йилларда оилавий муносабатларга оид 
ҳуқуқбузарликлар кўпайган, — дейди фал-
сафа доктори Шуҳрат Ражабов. — Бугун 
ахборот оқимининг ўсиб бориши оиладаги, 
жамиятдаги муаммоларнинг одатдагидан 
кўпроқ оммалашувига сабаб бўлмоқда. Ол-
дин ҳам бундай муаммолар учраган. Аммо 
ҳозиргидек оммалашмаган. Шу сабаб нуқ-
сонларимиз ўзимизга камроқ кўринган. На-
тижада иллатлар сабаб одамлар ўртасида 
ўзаро ҳурматсизлик, беҳаёлик, нифоқ каби 
ҳолатлар келиб чиқмаган. Инсонийлик фа-
зилатларига салбий таъсир кўрсатмаган. 

ФУ¯АРОЛИК МАСЪУЛИЯТИ 

Боборавшан ҒОЗИДДИНОВ,
“Янги Ўзбекистон” мухбири

Жамият ва одамлардаги оила муқаддаслиги, 
меҳр-оқибат, тарбия тушунчалари бундай 
ҳолатларга йўл қўймаган, десак муболаға 
бўлмайди.

Ҳозир миллий медиамаконда жамиятдаги 
одоб-ахлоқ меъёрларига амал қилмаётган-
лар ҳақидаги хабарлар кўп тарқалмоқда. Ҳар 
қандай ахборот антиреклама бўлиб ишлаши-
ни ҳисобга олиш бугуннинг долзарб вазифа-
си. Одоб-ахлоқ меъёрларига риоя қилинмай, 
экранга чиқарилаётган маҳсулотлар инсон 
ҳиссиётига, баъзида руҳиятига салбий таъ-
сир этмоқда. Бу жамиятдаги руҳий зўриқиш 
ҳолатлари: бетоқатлик, сабрсизлик, шош-
қалоқлик, беҳаёлик кабиларни келтириб 
чиқармоқда.

Руҳиятдаги зўриқишнинг яна бир неча са-
баби бор. Биринчидан, табиатдаги ўзгариш-
лар — сув ва йод танқислиги, глобал исиш 
ёки совиш каби ҳолатлар инсон руҳиятига 
таъсир қилади. Қолаверса, оиладаги нотинч-
лик, бахтни тўла-тўкис ҳис этолмаслик ва 
айрим вақтларда иқтисодий қийинчиликлар 
руҳий зўриқишга сабаб бўлади. Бунинг сабаб 
ва оқибатларини излашимиз эмас, ўзлигимиз-
ни, аслида, ким эканимизни, ота-боболари-
миз қандай инсонлар бўлганини эслашимиз 
кифоя. Юртимизда инсонийлик, ўзаро ҳурмат 
тушунчалари доимо бирламчи бўлиб, ҳар 
жаб ҳада бирдамлик ва аҳиллик кўрсатганмиз. 
Қайси жамиятда аҳиллик бўлса, инсонлар 
бир-бирини ҳурмат қилса, ўша юрт ривожла-
нади, келажаги ҳам порлоқ бўлади.

Бунинг учун, аввало, ёшларимиз онги-
га ватанпарварлик, инсонпарварлик, жў-
мардлик тамойилларини сингдириш лозим. 
 Ватанпарварлик оиладан бошланади.

Дарҳақиқат, магнит бўрони, табиатдаги 
глобал ўзгаришлар соғлиғимизга таъсир қи-
лаётгани бор гап. Аммо инсон кўникувчан 
эканини, саҳрода ҳам, мангу музликларда 
ҳам яшаши мумкинлигини ҳисобга олсак, бу 
муаммонинг ечими учун вақт керак бўлади.

Иқтисодий қийинчиликлар... Кейинги 
йилларда камбағалликни қисқартиришга 
жиддий эътибор қаратиляпти. Бу борада 
анча ютуқлар қўлга киритилди.

Очиғи, оилавий бахт — оғриқли нуқта. 
Хўш, низоларга барҳам бериб, оилавий бахт-
га эришиш учун қандай йўл тутиш керак? 

— Аввало, ёшлар оила масъулиятини 
ҳис қилиши керак, — дейди Ш.Ражабов. — 
Ёшларни турмушга тайёрлашда оиланинг 
ҳуқуқий, ахлоқий ва эътиқодий жиҳатлари-
ни ўргатиш керак. Оила, никоҳ муносабат-
ларининг аҳамиятини кенгроқ тушунтириш, 
бу борадаги тарғиботни кўпайтириш зарур. 
Ёшлар тўйгача оила нима эканини юракдан 
ҳис этса, ўзаро тушунмовчилик, ҳурматсиз-
лик камаяди. Айни пайтда жамиятда медиа-
маданиятни шакллантириш зарур. Юқорида 
айтганимдек, салбий ахборот кўпайиб кетди. 
Биз иллатларга шу орқали курашяпмиз, дей-
миз, лекин бу акс таъсир қилиб, жамиятдаги 
руҳий зўриқишга ҳам сабаб бўляпти.

Бугун медиасаводхонлик жуда муҳим. 
Буни эса маърифат улашиб тартибга кел-
тириш мумкин. Ўтган йил 22 декабрь куни 
Республика Маънавият ва маърифат кенга-
шининг кенгайтирилган йиғилишида давла-
тимиз раҳбари маърифат тарғиботи бораси-
да муҳим кўрсатма ва таклифлар берган эди. 
Айни кунларда Республика Маънавият ва 
маърифат маркази раҳбарияти зиёлилар би-
лан учрашди. Мулоқотда маънавий-маъри-
фий ишларни тизимли ташкил этиш масала-
си кўрилди. Шу ўринда савол туғилади: энг 
муҳим масалани ҳал этишга қодир маърифат 
тарғиботи қандай бўлиши керак?

— Маънавий иммунитетни шакл-
лантириш ва кучайтиришга ҳар қачон 
ва ҳар қандай тараққиётнинг бош маса-
ласи сифатида қаралган, — дейди фи-
лология фанлари доктори, “Маърифат” 
тарғиботчилар жамияти аъзоси Шаҳноза 
 Назарова. — Ҳозир ахборот узатиш ва қа-
бул қилиш тезлашди. Ўз-ўзидан мислсиз 
ахборот оқимини саралаш ва бошқариш 
катта муаммога айланди. Бу эса эътиқо-
дий, ахлоқий, маънавий тушунчаларни 
ўзгартириб, уларнинг ҳимоя қобиғини 
заифлаштирди. Маънавий инқироз иқти-
содий, сиёсий ва айниқса, табиатга муно-
сабатларда салбий таъсирини кўрсатади.

Маънавий таъсирнинг янги, самара-
ли воситаларини ишлаб чиқиш зарурати 
мана шу ҳодисалар билан бевосита боғлиқ.  
200-300 саҳифали китоб ўқиш, бир-бир ярим 
соатли спектакль томоша қилиш, аудитория 
ва синфхоналарда 80 ёки 45 дақиқали дарс 
тинглашга сабри етмаётган ёшларни, ҳат-
то катталарни ҳам қандай қилиб маънавий 
оқартириш, фикрий юксалиш томон олиб 
ўтиш мумкин? Уларнинг диққатини бирор 
фикр устида 2-3 дақиқагина ушлаб туриш 
имкони бўлса, ўша дақиқалардан фойдала-
найлик, шунинг учун курашайлик. Бунинг 
учун, аввало, замонга мослашиш зарур.

Шу ўринда маънавият тарғиботи билан 
кимлар шуғулланиши керак, деган савол туғи-
лади. Назаримда, чин зиёлиларгина маърифат 
тарғиботчиси бўлиши лозим. Улар йилда ҳеч 
бўлмаганда 10 та яхши китоб ўқийдиган, сўзи 
ва амали бир зиёлилар бўлиши зарур. Ахир 
тарғиботчилар кириб борадиган давраларда 
турли тоифадагилар йиғилади. Улар орасида 
моддий жиҳатдан қийналганлар ҳам, дунёни 
сотиб оламан, дейдиганлар ҳам топилади. 
 Ҳаётнинг аччиқ-чучугини тотган ёши улуғлар 
ва ёшлар ҳам бўлади. Тажрибадан улар ёлғон 
тарғиботу ташвиқотни қабул қилмаслиги-
ни биламан. Ахир мақсадимиз одамларнинг  
1-2 соат вақтини “ўғрилаш” эмас, балки нати-
жага эришиш! Назаримда, тарғиботчилар, ав-
вало, фикрида ўзгариш ясаш, эҳтимол, аввал 
уларнинг ўзлари билан тайёрлов курслари, 
мутолаа соатлари ташкил қилиш керакдир.

Маълумотларга кўра, маънавий-маъри-
фий соҳага масъул 31 мингдан ортиқ ходим 
бор. Лекин шу пайтгача уларнинг самарали 
фаолия ти учун аниқ методик қўлланма, йўриқ-
нома бўлмаган. Ҳозир марказ томонидан соҳа 
мутахассислари билан бу борада аниқ мақсад-
га қаратилган методик тавсиялар, қўлланмалар 
ишлаб чиқилмоқда. Демак, бу борада ижобий 
ўзгаришлар бўлади. Сабаби мазкур соҳага 
жиддий эътибор қаратиляпти. Бундай вақтда 
масъулият тўлиқ давлат зиммасида қолмасли-
ги, жамиятнинг қуйи бўғинидан бошлаб ўзга-
ришга интилиш бўлиши керак.

Эзгу амалга эзгу фикр 
орқали эришилади

Биз узоқ вақт битта мафкура, фақат оқ ва 
қора, деган қараш асосида яшашга мажбур 
бўлган халқмиз. Буни собиқ тузум истибдо-
дини кўрганлар яхши билади. Фикр маҳкум-
лиги жамият психологиясига узоқ муддат 
соя ташлаб туради. Боз устига, глобаллашув 
даврида жамиятлар руҳий зўриқишни, оло-
мон кайфиятини бошдан ўтказиши табиий.

Бундай вазиятда маърифатли ёшларни 
тарбиялаш осон кечмайди. Шу боис, дав-
латимиз раҳбари миллий контент яратиш 
масаласини кун тартибига қўйган эди. Уни 
яратишда эса янгича ёндашувларга эътибор 
берилмоқда. Ҳатто ҳожилар маърифат тарғи-
ботчиси бўлсин, деган таклиф илгари сурил-
ди. Умуман, бу борада фойдаланиш мумкин 
бўлган барча имконият ишга солиняпти. Ана 
шундай вазиятда жамиятда ўзгаришга куч-
ли иштиёқ бўлиши керак. Тўғри, ҳар бири-
миз ўзгаришни, юксак тараққиётга эришган 
мамлакатда тинч-тотув яшашни истаймиз. 
Шунинг учун ҳам халқимизга хос айрим ил-
латларни кўрганда жаҳлимиз чиқади. Ижти-
моий тармоқлар орқали бундай иллатларни 
айтиб, кўп муҳокама қиламиз. 

Баҳодир Искандаров деган юртдошимиз 
Японияда яшайди. Ижтимоий тармоқдаги 
саҳифасида япон жамиятининг яхши жиҳат-
лари билан бирга камчиликлари ҳақида ҳам 
маълумотлар улашиб боради. Баҳодирнинг 
айтишича, шундай фаровон турмуш бўлса 
ҳам тушкунлик сабаб японларда ўз жонига 
қасд қилиш ҳолати тез-тез учраб туради. Боз 
устига, кекса ота-онасини ташлаб кетганлар 
ҳам кўп. Ёлғиз қариялар ўлим билан юзлаш-
гач, уйида узоқ вақт эгасиз қолиб кетиши 
кўп кузатилар экан. Баҳодир доим сиз орзу 
қиладиган япон жамиятида ҳам камчиликлар 
кўп, дея таъкидлайди.

— Биз ўзимизни кўп танқид қиламиз, — 
дейди Баҳодир Искандаров. — Тўғри, кам-
чиликлар бор, аммо қайси жамият улардан 

холи?! Японлар шунча камчилиги бўлишига 
қарамай, доим ўзини олий халқ деб билади. 
Бошқаларга ҳам шундай уқтиришни истай-
ди. Яъни япон деган миллат номини брендга 
айлантириб олган.

Шу ўринда кичик мулоҳаза. Мусо пай-
ғамбар адашган қавмининг фикрини ўзгар-
тириш учун қирқ йил саҳро кезган эди. Улар 
ташқи таъсирдан бутунлай узилиб, фақат 
йўлбошчисининг гапига қулоқ тутишга маж-
бур бўлганида ҳам элнинг ўзгаришига қирқ 
йил керак бўлди. Глобал дунёда биз ахборий 
ҳужумлардан ҳимояланишимиз, айни пайтда 
ўзлигимизни сақлаб қолиш, ўтмиш асоратла-
ридан қутулишимиз ҳам зарур.

Ҳозирги вазиятда фақат нуқсонларимиз-
ни бир-биримизнинг юзимизга солаверсак, 
медиамаконимизда ижобий ахборот кескин 
камайиб кетади. Бу бевосита жамият тафак-
курида ўз аксини кўрсатади. Занжир ҳалқаси 
давом этиб, иллатлар авж олаверади. Ўзли-
гимиз билан мақтаниш ғашимизни келтир-
маслиги, Ўзбекистон фуқароси эканимиз, 
юртдошларимиз билан фахрланишни ўрга-
нишимиз керак. Назаримда, бу — бугун маъ-
рифат тарғиботчилари олдидаги энг муҳим 
вазифа. Зеро, ватандошларини севадиган 
шахслар юртни юксалтиради!

Шахс тарбияси нафақат таълим-тарбияга, 
балки медиамакондаги ахборот оқимига ҳам 
боғлиқ. Масалан, яқинда кичик видеолавҳа 
тарқалди. Унда болалар турли жойда фао-
лият юритаётган ички ишлар ходимларига 
ҳурмат кўрсатади. Бу лавҳани ижти моий 
тармоқдаги жуда кўп дўстларим улашди. 
Биз “негативчи” деб биладиганлар ҳам бунга 
ижобий фикр билдирди. Демак, шу каби ах-
борот оқимини кўпайтириш керак. Учинчи 
Ренессанс пойдеворини нафақат билимли, 
зукко, энг аввало, ватанпарвар ёшлар қура-
ди. Инсон онгостида “мен, биз бошқалардан 
кўра яхшироқ ва улуғроқ” деган фикр, иф-
тихор туйғуси шаклланса, унинг ҳаракатла-
ри ҳам шунга муносиб бўлади. Зеро, қадим 
битикларда ёзилганидай, эзгу амалларга эзгу 
фикр орқали эришилади. 

Янгича ёндашувлар

МАжбУРИЙ РА¯АМЛИ МАРкИРОВкАЛАш 
Унинг тадбиркорга қандай фойдаси бор?

истеъмолчи харид қилаётган 
маҳсулот сифати ва 

ҳақиқийлигига ишонч ҳосил 
қилишни истайди. шунинг учун 

товарларни маркировкалаш 
амалиётига фақат солиқ ва 

божхона тўловларини ошириш 
орқали давлат бюджетини 

тўлдириш воситаси сифатида 
қараш хато. рақамли кодлар, 

аввало, тўғри танлов қилиш 
ва қалбаки маҳсулотларни 

сотиб олишдан ҳимоялайди. 
Бунинг учун харидор, биринчи 

навбатда, “Asl belgisi” мобил 
иловасидан фойдаланишни  

билиши зарур. чунки айнан шу 
илова  ёрдамида бугунги кунда 

маиший техникадаги кодни 
сканерлаб, у ҳақда тўлиқ ва 

аниқ маълумот олиш мумкин. 
Бу рақамли технологияларнинг  

афзалликларидан бири.

ларини кўрсатиш бўйича маъмурий регла-
ментларни тасдиқлаш тўғрисида”ги қарори 
билан Ўзбекистонда илк бор маиший тех-
ника воситаларини рақамли маркировкалаш 
тизими жорий этилганди ва бу товарларнинг 
ноқонуний айланиши билан боғлиқ муаммо-
ларнинг ҳам  олдини олишга хизмат қиляпти. 

Код товарларнинг ҳаракатини кузатиш, 
эгаси ҳақида айтиб бериш ва истеъмолчига 
ҳақиқий маҳсулотни танлашда ёрдам беради. 
Энг асосийси, ишлаб чиқарувчилар ва им-
портчилар ўртасида ҳалол рақобатни кучай-
тиради. Бундан ташқари, ўз брендини ҳимоя 
қилиш, ишлаб чиқаришни ошириш ҳамда 
аҳолига хорижникидан қолишмайдиган кенг 
турдаги маҳсулотларни таклиф қилиш имко-
ниятини кенгайтиради. 

Президентимизнинг жорий йил 30 май-
даги “Мажбурий рақамли маркировкалаш 
жараёнларини жадаллаштириш бўйича қў-
шимча чора-тадбирлар тўғрисида”ги қарори 
билан эса ушбу йўналишда яна қатор янги 
нормалар киритилмоқда.  

— Хусусан, ушбу қарор асосида учта 
йўналиш бўйича чора-тадбирлар белги-
ланди, —  дейди Солиқ қўмитаси бўлим 
бошлиғи Аҳмад Файзиев. — Биринчидан, 
тадбиркорлик субъектларини қўллаб-қувват-
лаш, яъни маркировкаланиши лозим бўлган 
маҳсулотлар чакана савдоси билан шуғулла-
нувчи тадбиркорлик субъектларини махсус 

қурилма — 2D сканерлари билан жиҳозлаш 
учун солиқ имтиёзлари тақдим этилмоқда. 

Иккинчидан, корхоналар томонидан мар-
кировкалаш учун зарур ускуналар импорт 
қилинганда, божхона тўловлари олинмайди. 
Учинчи йўналиш эса назорат тадбирлари-
ни кучайтиришга қаратилган. Яъни шундай 
товарлар чакана савдоси билан шуғулланув-
чи корхона томонидан назорат-касса тўлов 
чекида маҳсулотнинг код маркировкаси ки-
ритилмаса, тегишли солиқ назорати тадбир-
лари ўтказилишига сабаб бўлади. Шу билан 
бирга, ҳар чоракда уларга нисбатан солиқ 

текширувлари амалга оширилади. Мабодо 
қонунбузилиш ҳолатлари аниқланса, ўша 
тадбиркорнинг фаолияти кейинги 3 чорак 
давомида назорат қилиб борилади.  

— Бугун юртимида алкоголь, тамаки, 
 дори-дормон, маиший техника воситалари, 
сув ва салқин ичимликлар учун маркиров-
ка тизими жорий этилган, — дейди Солиқ 
қўмитаси катта инспектори Лутфулла Бег-
матов. — Бундай амалиёт маҳсулот ишлаб 
чиқарилишидан то истеъмолчига етиб бор-
гунга қадар бўлган барча жараённи кузатиб 
бориш имконини беради. 

Мазкур қарор билан 2024 йил 1 сентябр-
дан бошлаб маҳсулот 2D сканердан фойда-
ланилмасдан сотилса, тадбиркорлар шахсий 
кабинети орқали бу ҳақда огоҳлантирилади. 
Шундай огоҳлантиришдан сўнг маркиров-
калаш қоидаларини бузиш ҳолати бир ойда 
иккинчи марта такрорланса, унга нисба-
тан солиқ текшируви тайинланади. Бунда 
ҳуқуқбузарлик содир этилган чоракдаги 
фао лият қамраб олинади. 

Солиқ текшируви якунлангандан кейин 
маркировка қоидаларини бузиш бир ой ичи-
да қайта такрорланганда эса тадбиркорлик 
субъектлари хабардор қилинмасдан солиқ 
текшируви тайинланади. Уларнинг ҳуқуқла-
ри ва қонуний манфаатларини ҳимоя қи-
лиш бўйича вакил бу ҳақда текшириш куни 
воқиф этилади. 

2027 йил 1 январга қадар рақамли марки-
ровкаланган маҳсулотлар чакана савдосини 
амалга оширувчи тадбиркорлик субъектлари 
учун қурилмаларини сотиб олишда битта 
қурилма учун базавий ҳисоблаш миқдори-
нинг 4 бараваридан кўп бўлмаган миқдорда 
даромад солиғи суммаларини камайтириш 
ҳуқуқи берилади. 

Аввал ушбу имтиёз 2023 йилнинг 1 ян-
варига қадар амал қилган эди. Солиқ қў-
митасининг дастлабки ҳисоб-китобларига 
кўра, 2024-2026 йилларда 34 мингдан ортиқ 
тадбиркорлик субъекти 2D сканерлар билан 
таъминланиши керак. Имтиёзлар уларга 
жами 46,2 миллиард сўм тежаш имконини 
беради. 

Бундан ташқари, маркировкалаш учун 
зарур бўлган ва импорт қилинадиган ускуна-
лар 2024 йил 1 июндан 2027 йил 1 июнга қа-
дар божхона божидан озод қилинади. Муҳи-
ми, ушбу ҳужжат яширин иқтисодиётнинг 
олдини олади. Истеъмолчиларни қалбаки 
маҳсулотлардан ҳимоя қилиб, соғлом рақо-
бат муҳити яратишда қўл келади. 

Бошланиши 1-бетда

Ватандошларни сеВадиган шахслар 
юртни юксалтиради

Лутфулла СУВОНОВ,
“Янги Ўзбекистон” мухбири



Сайхунобод тажрибаси

2024 йил 17 июнь, 120-сон

4 ЖАРАЁН
www.yuz.uz yuz.uznews yuz.uz_news yuzyuz_official

Бошланиши 1-бетда

Галабекликлар фақатгина томорқа билангина чекланиб қолгани йўқ. Ҳар бир хонадонда 
қорамол ва парранда боқиш, аксарият оилаларда эса асаларичилик йўлга қўйилган. 

Ғулом Эргашев томорқасидан ташқари асаларичилик билан ҳам шуғулланади.  
Унинг оиласи 25 қути асаларидан йилига 500 килодан ортиқ асал олиб,  

40 миллион сўмдан зиёд даромадга эга бўлади. 

Ташаббус

Албатта, деҳқон тили билан айтганда, 
ерга кетмон урган билан мақсадга эришиб 
 бўлмайди. Тупроқ, сув имкониятларини ино-
батга олиб, йилнинг қайси вақтида қайси маҳ-
сулотни экиш кераклигини ўрганган ҳолда, 
асосийси, қандай парваришлаш, ўғит ва ми-
нерал озуқалар билан таъминлаш, зараркунан-
да ҳашаротлар, турли касалликлардан ҳимоя 
қилиш борасида ҳам билим ва тажрибага эга 
бўлиш керак. Шундагина юқори ҳосил олиш 
мумкин. Деҳқончилик ўзига хос, боғдорчилик 
эса алоҳида тажриба талаб этади. Галабеклик-
лар ҳар иккисининг ҳадисини олган. 

Ушбу маҳаллада 560 та хонадонда 3500 га 
яқин киши яшайди ва томорқа ер майдони 70 
гектарни ташкил этади. 40 гектарида  картошка, 
20 гектарида сабзи, қолган майдонда эса бошқа 
турдаги сабзавотлар етиштирилади. 

Шунингдек, маҳалладаги 40 га яқин хо-
надонда катта-кичик иссиқхона мавжуд бў-
либ, қишлоқ хўжалиги маҳсулотлари барвақт 
етиштирилмоқда. Маҳалладаги Раҳим Ҳақна-
заров томорқасидаги бодринг экилган иссиқ-
хонада томчилатиб суғориш тизими ўрнатил-
гани ҳам юқори ҳосил олишда муҳим омил 

Ҳовлиси ёнидан ўтган ариқнинг 
нариги томонида 4 сотих бўш ер бў-
либ, маҳалладагилар у ерни чиқинди-
хона қилиб олган. Ёзда нохуш ҳиддан 
атрофда яшаётганлар норози, аммо 
бунинг ечими ҳақида ҳеч кимнинг 
бош қотиргиси келмасди. Олим ака 
маҳалла раиси Адҳам Шодмонов би-
лан ҳоким ёрдамчиси Жамол Исма-
товга учрашиб, ўша ерни тозалаб, 
иссиқхона қурмоқчи эканини айтди.

Гапнинг очиғи, чиқиндихона му-
аммоси ҳақида раис ҳам ўйланиб 
юрганди. Чунки кўп хонадонлар эга-
лари ҳашаротлар безор қилиб юбор-
ганидан шикоят қилган эди. Олим 
аканинг мақсадини эшитган раис 
хурсанд бўлиб кетди.

— Фақат иссиқхона қуришга сар-
моям етмаслиги мумкин, — деди ми-
ришкор гапнинг индаллосига кўчиб.

— Бу томонини ўйламанг, банк-
дан имтиёзли кредит олишга кўмак-
лашиш менинг зиммамда, — деди 
ҳоким ёрдамчиси Жамол Исматов.

Кўп йиллик чиқиндини тозалаш 
осон бўлмади. Бироқ ишга қатъий 
киришган Олим ака икки ўғли билан 
деярли бир ҳафта ҳаракат қилиб, ҳу-
дудни тозалади. Бу муддатда ҳоким 
ёрдамчиси кредит масаласини ҳал 
қилди. Олим акага иссиқхона қуриш 
учун 33 миллион сўм ажратилди. У 
ўз сармоя сини қўшиб, чиқиндихона 
ўрнида 4 сотихли иссиқхона қурди.

— Дастлаб бошқалар қатори бод-
ринг етиштиришни режалаштирган 
эдим. Лекин туманда йўқ соҳага қўл 
уришни хоҳлардим. Газеталарни ва-
рақлаб, бир мақолага кўзим тушиб 
қолди, — дея ҳикоя қилди Олим 
Шаминов. — Унда ёзилишича, бир 
юртдошимиз қишлоқ жойдаги иссиқ-
хонада гидропоника усулида қулуп-
най экиб, қишда катта фойда олаёт-
ган экан. Нега Арнасойда қулупнай 
етиштирилмайди, деган саволга жа-
воб излай бошладим. Анча изланиш-
га, хорижликлар тажрибасини ўрга-
нишга тўғри келди. Шундай қилиб, 
иссиқхонанинг деярли учдан бирини 
қулупнайга мослаштирдим.

Қулупнай жуда нозик ўсимлик 
бўлиб, унга алоҳида ишлов бериш, 
парваришлаш талаб этилади. Аммо 
Олим Шаминов изланишдан тўхта-
мади. Иссиқхонани иситиш қурилма-
лари билан жиҳозлади, иссиқлик ўл-
чаш ускуналари ўрнатди, томчилатиб 
суғориш тизими ўтказди. Қулупнай 
гули яхши чангланиши учун махсус 
асаларилар олиб келди. Дастлабки 
ҳосилдан олган даромади ҳисобидан 
кредитидан қутулди.

Иссиқхонанинг бир бурчагини 
таж рибахона учун ажратган. У ерга 
Арнасойда йўқ ўсимликлар экиб, 
парвариш қилмоқда.

Азалдан миришкор сифатида танилган фарғо-
наликлар ҳар қарич ердан омилкорлик билан 
фойдаланиш ҳадисини олган. Қуванинг қирмизи 
анори, Риштон қандак ўриги, Олтиариқ узуми, 
Бувайда анжири, Водил малинаси, Қувасой гило-
си нафақат юртимиз, балки хорижда ҳам машҳур.

Таҳлилларга кўра, май-июнда ўрик, гилос, 
шафтоли, олхўри, олма, анжир каби сархил мева-
лардан 47,4 минг тоннасини экспорт қилиш кўзда 
тутилмоқда. Шу йилнинг ўзида мева-сабзавот 
маҳсулотлари экспорт географияси яна ўнта дав-
латга кенгайди.

Яқингача экологик тоза, табиий дармондори-
га бой меванинг бор-йўғи 7-8 фоизи экспортга 
йўналтирилар эди. Пишиқчилик палласида узоқ 
сақлаш имконияти йўқлиги туфайли фермер ва 
деҳқон хўжаликлари, аҳоли томорқасида етишти-
рилган боғдорчилик маҳсулотларининг катта 
қисми арзон сотилган.

Бугун бу борадаги иш услуби мутлақо бошқа-
ча. Жойларда маҳсулот харид қилиш, сақлаш, 
қайта ишлаш, экспортга чиқариш билан боғлиқ 
мукаммал тизим яратилди. Фарғона вилоятида-
ги ҳолатни таҳлил қилсак, шириндан-шакар ме-
ва-сабзавот маҳсулотлари етиштириш ҳажмини 
кўпайтириш, экспорт кўлами ва географиясини 
кенгайтириш мақсадида янги имкониятлар ишга 
солинмоқда. Ўтган йили эски боғларни янгилаш 
ҳисобига 852 гектар, янги ер ўзлаштириш орқали 
1000 гектардан ортиқ мевали боғ барпо этилди.

— Саховатли заминимизда етиштирилган ме-
ва-сабзавот маҳсулотларига дунё бозорида талаб 

— “Инновация бурчаги”га манда-
рин, банан, лимон, апельсин ва хурмо 
кўчатлари ўтқазганман. Мана бу ерда 
эса қопга картошка экканман. Бир қоп 
ўғитланган тупроқдан ярим қоп кар-
тошка олса бўларкан. Адабиётларни 
ўқиб, уларни парваришлаш сирларини 
эринмай ўрганяпман, — дейди Олим 
ака. — Жанубий Кореянинг яхшигина 
пул эвазига сотиб олинган “Санг-янг” 
навли қулупнайидан кўчат қилишни 
ўргандик. Ҳозир кўчат етиштиришни 
ҳам йўлга қўйдик.

Асли форишлик Олим Шаминов 
тенгдошлари билан яйловда мол 
боқиб  улғайган. Шунинг учун чорва 
ва парранда парваришининг ҳадиси-
ни олган. Томорқасининг бир четида 
замонавий қилиб қурилган зимхона-
да икки бош сигир, 45 бош қўй-қўзи, 
30 та товуқ, 40 та жўжа боқмоқда. 
Жўжаларни ўзи кўпайтираётир. Йил 
охиригача паррандалар сонини юз-
дан оширишни мўлжаллаяпти.

Умуман, Олим Шаминов каби ян-
гиликка интилганлар Ғафур Ғулом 
маҳалласи аҳлига ўрнак бўлмоқда. 
Улар ўз томорқасини ўзлаштириш ва 
“Сайхунобод тажрибаси” асосида хо-
надонида чорва, парранда, асалари 
парваришлаб, яхши даромад олмоқда.

Яқинда туман ҳокими маҳаллалар 
фаоллари билан учрашувда хонадон-
ларда қўзиқорин етиштириш бўйича 
топшириқ берди. Ғаллаорол тумани-
да қўзиқорин етиштираётган фуқаро 
манзилини бериб, тажриба ўрганиб 
келиш учун бир гуруҳ арнасойлик-
ларни жўнатди. Айни пайтда Арна-
сойда ўнга яқин фуқаро қўзиқорин 
етиштириш учун ҳовлисида қурилиш 
ишларини бошлаб юборди.

Бугун тумандаги қайси хонадонга 
кирманг, гуллатиб, яшнатиб қўйилган 
мўъжаз томорқага кўзингиз туша-
ди. Аввалги қишлоқ аҳолиси билан 
бугунги қишлоқ одамларининг ҳаёт 
тарзи, яшаш даражаси, даромадида 
катта фарқ борлиги яққол сезилиб ту-
рибди. Халқимизда бўш ердан унум-
ли фойдаланиш, кичик томорқадан 
ҳам яхши даромад олиш кўникмаси 
шаклланди. Бу ўз-ўзидан содир бўл-
гани йўқ, албатта. Мамлакатимизда 
деҳқон хўжаликлари ва томорқа ер 
эгаларига ажратилган майдонлардан 
самарали фойдаланиш, уларнинг 
ҳуқуқлари ва қонуний манфаатлари-
ни ҳимоя қилиш, қишлоқ аҳолиси-
нинг бандлиги ва турмуш даражаси-
ни ошириш бўйича тизимли ишлар 
қилинди. Натижада ўз томорқасини 
ўзлаштириб, ундан фойда олиш кўп-
чилик юртдошларимизнинг асосий 
даромад манбаига айланди.

Асад МУСТАФОЕВ,
журналист

юқори, — дейди Фарғона вилояти қиш-
лоқ хўжалиги бошқармаси бошлиғи 
Дилшоджон Фозилов. — Уларни бел-
гиланган талаб ва таклифлар асосида 
мижозларга етказиб бериш ҳам катта 
масъулият. Ўтган йили қиймати 233 мил-
лион доллардан зиёд қишлоқ хўжалиги 
маҳсулотлари экспорт қилинди. Бу ўз-ўзидан 
бўлаётгани йўқ, албатта. Аҳоли ва фермерлар 
таклифидан келиб чиқиб, мева-сабзавотчилик 
кластерларининг ҳудуд, иқлим ва тупроқ шароити, 
деҳқонлар тажрибасига асосланган ҳолда ихтисос-
лашувига эътибор қаратяпмиз. Масалан, Қува ту-
манида анорчилик, гулчилик, Қувасойда гилосчи-
лик, Бешариқ, Риштон, Фарғона туманларида ўрик 
етиштириш ривожланяпти. Бу услуб харидорлар 
талаби ва истаклари бўйича бир хил нав ва кўри-
нишга эга, сифатли маҳсулотлар етиштиришда 
қўл келмоқда. Бугун 40 турдан ортиқ қишлоқ хў-
жалиги маҳсулотларини сақлаш, қайта ишлаш, 
қадоқлаш ва экспорт қилиш бўйича агрологистика 
марказлари ишлаб турибди. Мавсумда 191 минг 
тонна сиғимга эга 312 та музлаткичли омбор маҳ-
сулот қабул қилмоқда. Бу ерда сақланаётган маҳ-
сулотларни онлайн мониторинг қилиш имконини 
берадиган янги платформа яратилган.

Қува ва Олтиариқ туманлари, Қўқон шаҳрида 
туну кун ишловчи тезкор штаблар фаолияти йўлга 
қўйилган. Хорижга жўнатилаётган маҳсулотлар-
нинг асосий қисми шу ерда расмийлаштирилиб, 
тўғридан тўғри экспортга чиқарилади. Бу ерда 
“Ўзбекэкспертиза”, божхона хизмати вакиллари 

ҳамда декларантлар фаолият юритяпти. Олтиариқ 
туманида ҳўл мева улгуржи бозори очилди. Бо-
зорда маҳсулот тайёрлаб берувчи воситачи-бро-
керлар хизмат кўрсатмоқда. Улар деҳқон ва аҳоли 
маҳсулотларини даланинг ўзида ёки бозорга олиб 
келиб, нақд пулга сотиш имкониятига эга. Бу ерда 
маҳсулотлар сараланиб, махсус омборларда сови-
тилгач, юк машиналарига ортилади.

— Мазкур йўналишда “даладан экспортёр-
гача” тамойили асосида иш юритяпмиз, — дейди 
Фарғона вилояти ўсимликлар карантини ва ҳимоя-
си бошқармаси бошлиғи Элдор Турсунқулов. —  
Рухсат бериш ва сертификат ҳужжатларини 
расмийлаштириш билан боғлиқ тизим тўлиқ 
электронлаштирилди. Ташқи иқтисодий фаолият 
юритувчи субъектлар билан тузиладиган шарт-
номалар “онлайн-оферта” усулида расмийлашти-
рилмоқда. Энди маҳсулот экиш, парваришлаш ва 
экспорт қилиш билан боғлиқ барча жараённинг 
узвийлиги таъминланяпти. Харидор экин тури, 
етиштиришдаги агротехник тадбирлар, ҳосилни 
териб олиш, қадоқлаш, қутиларга жойлаш, юклаш 
билан боғлиқ барча жараённи бевосита кузатиб 
бориш имкониятига эга. Бу маҳсулотларни ор-
тиқча оворагарчиликсиз харидорларга етказиб 
беришда кўплаб қулайлик яратмоқда. Жойларда 
харидоргир маҳсулотлар етиштириш, замонавий 
қадоқлардан фойдаланиш борасида ўқув-семи-
нарлар, кўргазмали учрашувлар ўтказяпмиз.

Мева-сабзавотчилик тармоқлари ривожлан-
ган 13 ҳудудда “Экспортчилар уюшмаси” ташкил 
этилди. Ёшлар ишлари агентлиги билан ҳамкор-
ликда чет тилларни яхши ўзлаштирган, салоҳият-
ли ёшлар экспортёрларга бириктириляпти. Фаол 
экспортёр ва тадбиркорлардан иборат жамоатчи-
лик кенгашлари тузилган.

Вилоят ўсимликлар карантини ва ҳимояси 
бош қармасига Қишлоқ хўжалигини ривожлан-
тириш халқаро жамғармаси грант маблағи ҳи-
собидан умумий қиймати 164 минг долларлик 
 замонавий фитосанитария, ўсимликлар ва мевали 

дарахтлар касалликларини аниқлаш лаборато-
рияси ускуналари олиб келинди. Янги ускуналар 
ўсимликларга зарар келтирувчи, оддий қурилма-
ларда аниқлаб бўлмайдиган вирусли ва бактери-
ологик касалликларни эрта аниқлаш имконини 
беради.

Кейинги йилларда янги боғлар барпо этиш, 
интенсив технологияларни қўллаган ҳолда ҳо-
силдорликни оширишга эътибор ошди. Бу соҳада 
қувасойлик соҳибкорларнинг лойиҳалари сама-
рали бўляпти.

Валик қишлоғига келсангиз, мевали боғларни 
кўриб, кўзингиз қувнаб, дилингиз яйрайди. Ми-
ришкор боғбону деҳқонлар билан суҳбатлашиб, 
ҳаётга, яшашга иштиёқингиз ошади.

“Қувасой Нодиржон” кўп тармоқли фермер 
хўжалиги аъзолари ана шундай соҳибкорлар си-
расига киради. Боғдорчиликка ихтисослашти-
рилган фермер хўжалиги ташкил этилганига кўп 
бўлгани йўқ. Лекин ҳалол меҳнат ва изланишлар 
туфайли кўпнинг эътиборига тушди.

Хўжалик аъзолари камҳосил, сув етиб бориши 
қийин 40,3 гектар ерни ўзлаштириб, 30 гектари-
да интенсив усулда гилосзор барпо этди. Яхши 
ниятда қилинган меҳнат самара берди. Боғларда 
ҳосил мўл бўлди. Меванинг бир килоси ўрта ҳи-

собда 35-40 минг сўмдан сотиляпти. Маҳсулот-
лар Россия, Жанубий Кореяга экспорт қилин-
моқда.

— Президентимиз 2019 йили Фарғона вилоя-
тига ташрифида Қувасой ҳудудида гилосчиликни 

ривожлантириш бўйича яхши таклифлар берган 
эди, — дейди фермер хўжалиги таъсисчиси Абду-
жалил Маматхалилов. — Дастлаб 10 гектарга гилос 
кўчати экдик. Кўчатчилик бўйича мутахассислар 
иқлимимиз шароитига мос навларни танлашга кў-
маклашди. Улар тавсияси асосида пакана ва ярим 
пакана хорижий навларни парваришладик. Ўтган 
йили биринчи ҳосилни олдик. Бу йил янада мўл 
бўлди, ҳар бир кўчат 15-20 килодан ҳосил берди.

Ҳудудда сув танқислиги учун томчилатиб 
суғориш тизими ўрнатилди. Бу сув ҳажмини 70 
фоизгача тежаш имконини беряпти. Кўчатлар 
бу усулда суғорилса, сув ўсимликнинг илдизига 
боради ва ривожланишини тезлаштиради. Бунда 
нафақат сув, балки минерал ўғитлардан ҳам анча 
тежаб қолиняпти.

— Гилос кўчатларига инновацион усулда 
шакл беряпмиз, — дейди хўжалик иш бошқарув-
чиси Муроджон Маматхалилов. — Бу, аввало, 
ҳосилдорлик салмоғининг ортиши, мева териш-
ни тез ва осон бажаришга кўмаклашади. Канада, 
АҚШ, Италия, Венгрия, Украинадан олиб келин-
ган навлар маҳаллий турларга нисбатан бирмунча 
устунликка эга. Улар ўзини ўзи чанглата олади. 
Бу баҳор об-ҳавоси ноқулай келганда ҳам юқори 
ҳосил олиш имконини беради. Шу боис, ўзини 
ўзи чанглатувчи донор навлар билан осон чангла-
нувчи гилос навларини аралаштириб экиш нати-
жасида йирик, сифатли, экспорт учун мос гилос 
ҳосили оляпмиз. Бундан ташқари, айрим навлар-
нинг эрта ёки кечроқ пишиши маҳсулотни аҳоли-
га етказиб бериш даврийлигини оширмоқда.

Экспортчилар учун яратилган қулай шарт- 
шароит маҳсулот сотишга алоқадор иш тизимини 
яхшилади. Уларга маҳсулот олиб бориш билан 
боғлиқ йўл-транспорт харажатининг 50 фоизи 
субсидия асосида қоплаб берилмоқда. Европа 
давлатларига маҳсулот олиб борилса, бу миқдор 
70 фоизга ошади.

Ҳар бир бозорнинг ўз тартиб-қоидаси бор. 
Мева-сабзавотчиликда эса маҳсулотнинг кўрини-
ши, эртапишарлиги, хуштаъмлиги ва нархининг 
ҳамёнбоплиги муҳим. Бу тартиб-тамойилларга 
амал қилиб, маҳсулот етиштираётган соҳибкор-
лар ҳеч қачон ютқазмайди.

Расулжон КАМОЛОВ,
“Янги Ўзбекистон” мухбири

бўлмоқда. Айни вақтда 5 сотих иссиқхонадаги 
бодринг ҳосили оилага ойига 40-50 миллион 
сўм даромад келтирмоқда.

Даврон Раҳматов ҳам ердан “хазина топа-
ётган” ёшлардан бири. Гарчи касби агроном 

 бўлмаса-да, ерга меҳри, қишлоқ хўжа-
лиги маҳсулотларини етиштиришга 
иштиёқи сабабли соҳада яхшигина 
билим ва тажрибага эга бўлди.  

— Аукцион орқали 40 сотих ер ол-
дим ва унинг 30 сотихига қулупнай, 
қолганига помидор экдим, — дейди 
Даврон Раҳматов. —  Қулупнай ҳо-
сили жуда яхши бўлди ва ҳозиргача 
3-4 тонна маҳсулот сотдик. Қулуп-
най ёнига экилган саримсоқпиёзни 
ҳам яқинда бозорга олиб чиқамиз. 
Помидорларимиз яхши ривожланиб 
бормоқда. Бир йилда турли экинлардан 
2-3 марта ҳосил олиш имкониятимиз бор. 
Куз-қиш мавсумида эса томорқамиздаги 
иссиқхоналаримизда маҳсулот етиштирамиз. 
Муҳими, шу ер туфайли даромадимиз яхши, 
турмушимиз фаровон. 

билан ҳам шуғулланади. Унинг оиласи 25 қути 
асаларидан йилига 500 килодан ортиқ асал 
олиб, 40 миллион сўмдан зиёд даромадга эга 
бўлади. Шу билан бирга, у асаларичилик би-
лан энди шуғулланишни бошлаган оилаларга 
ўз  тажрибаси билан кўмак бериб келмоқда.

— Маҳалламизнинг асосий драйвери 
деҳқончилик ва чорвачилик, — дейди Галабек 
маҳалласи раиси Равшанжон Пардаев. — Аҳоли 
ердан унумли фойдаланишда кўп йиллик таж-
рибага эга. “Сайхунобод тажрибаси” жорий 
этилгандан сўнг имкониятлардан келиб чиқиб, 
қўшимча йўналишлар билан ҳам шуғулланиши 
натижасида аҳолининг даромади янада ошди. 
Айни вақтда томорқалардаги картошка, сабзи ва 
қулупнай каби маҳсулотлар ҳосили йиғиштириб 
олинди. Энди навбат иккинчи экинларга. Аҳоли 
баҳордан кузгача очиқ томорқадан 3 мартагача, 
қишда иссиқхоналаридан 2 мартагача ҳосил 
олиш имкониятига эга.

Туман аҳолиси эҳтиёжлари томорқаларда 
етиштирилган қишлоқ хўжалиги маҳсулотлари 
билан қопланади ва четдан олиб келинмайди. 
Галабекликлар каби бошқа маҳаллаларда ҳам 
“Сайхунобод тажрибаси” жорий этилгандан 
сўнг одамлар томорқадан фойдаланиш имко-
нияти янада кўпроқ эканини англаб етди. Бу 
эса уларнинг даромади мўл, турмуши фаровон 
бўлишида муҳим омил бўлаётир.

Ғолиб АБДУСАЛОМОВ,
“Янги Ўзбекистон” мухбири

ТОМОР£АНИ 
ЯШНАТИШ Ч¤Т ЭМАС 

Ма¿сад — ма³аллани 
³ам обод ¿илиш

арнасойда оқар сув муаммо бўлгани сабабли аксарият 
одамлар ҳар ҳолда яшил бўлиб турсин деб ҳовлисига 
3-4 туп дарахт экиб қўярди. аммо ишбилармон 
кишилар имконият излаб, мана шундай оғир 
шароитда ҳам томорқасини даромад манбаига 
айлантирмоқда. Ғафур Ғулом маҳалласида яшовчи 
олим шаминов олти сотих томорқасига сабзавот ва 
кўкат экиб, яшнатиб қўйди. маҳалла фаоллари ҳам 

унинг ҳовлисини бошқаларга ўрнак қилиб кўрсатарди. 
лекин бу ишлардан олим аканинг кўнгли тўлмади. 

томорқасини ўзлаштириш ҳам гап бўлибдими? кунига 
икки соат меҳнат қилса, бир қарич ҳам бўш ер қолмайди, 

қолаверса, рўзғорга кунлик сабзавот ҳам чиқиб туради. 
олим шаминов каттароқ мақсадни мўлжаллаган эди.

ер билан тиллашсак

²удудлар 
ҳаёти

кУзгача Уч, Қишда эСа икки марта ҳоСил олиш мУмкиН
Галабекликлар фақатгина томорқа биланги-

на чекланиб қолгани йўқ. Ҳар бир хонадонда 
қорамол ва парранда боқиш, аксарият оила-
ларда эса асаларичилик йўлга қўйилган. Ғулом 
Эргашев томорқасидан ташқари асаларичилик 

Пишиқчилик

²АР БОЗОРНИНГ ªЗ ТАЛАБИ, 
ТАРТИБ-¯ОИДАСИ БОР

ФарҒоНа БоҒларидаН экСПортга чиҚарилаётгаН 
мева-СаБзавотлар Уларга ҚаНдай ЖавоБ БермоҚда?

Фарғона боғларида етиштирилган 60 минг тоннадан ортиқ 
сархил мева-сабзавот дастлабки чоракнинг ўзида 30 га яқин 
мамлакатга экспорт қилинди. испанияга қуритилган қалампир, 
Саудия арабистонига майиз ва бодом, эстонияга кўкат, Буюк 
Британияга майиз жўнатилди.

Баҳор ХИДИРОВА,
“Янги Ўзбекистон” мухбири

Шавкат ҲАСАНОВ,
иқтисодиёт фанлари доктори, 
профессор

 “Ижтимоий ҳимоя ягона реестри” ахборот тизими, “Аёллар дафтари”, “Ёшлар 
дафтари” ва “Темир дафтар”га киритилган хотин-қизлар томонидан таклиф 

этилаётган лойиҳаларга кредит ажратишда устуворлик берилиши  
опа-сингилларимиз учун яна бир имкониятдир.

Таълим ва тараққиёт

Ислоҳотлар амалда

Бошланиши 1-бетда

Жамият тафаккури, ҳаётимизда рўй бераёт-
ган бу ўзгаришлар “Ишлайман, оиламга даро-
мад киритиб, фарзандларни оёққа қўйиш, ўқи-
тишда турмуш ўртоғимга қўл-қанот бўламан”, 
дейдиган аёллар сафини кенгайтирди. Жой-
ларда хонадонбай ўрганиш асносида ишлаш 
ва тадбиркорлик билан шуғулланиш истагида 
бўлган опа-сингилларимиз кўпайиб бораёт-
гани маълум бўлмоқда. Ўз навбатида, ишлаш 
истагини билдирган ёки иш излаб маҳалла ва 
бошқа тизимларга мурожаат этган хотин-қиз-
ларни ишли қилишга ҳам алоҳида эътибор қа-
ратиляпти. 

Президентимиз жорий йил 8 март — Хал-
қаро хотин-қизлар кунига бағишланган тан-
танали маросимдаги нутқида бу масалалар-
га яна бир карра тўхталиб,  маҳаллалардаги  
580 мингга яқин ишсиз аёлнинг бандлигини 
таъминлаш хусусида сўз юритган эди. Мам-
лакатимизда аёллар тадбиркорлигини янги 
босқичга кўтариш, бандлигига кўмаклашиш 
мақсадида Сенат раиси бошчилигида мах-
сус комиссия ташкил этилиши, у келгуси йил 
8 мартга қадар ҳар бир ҳудудда “фавқулод-
да ҳолат” режимида ишлаб, хотин-қизларни 
касб-ҳунарга ўқитиш, бандлигини таъминлаш 
ва тадбиркорликка жалб этиш бўйича ишларни 
мутлақо янгича ёндашувлар ва тизим асосида 
ташкил қилиши белгиланди.

Айни пайтда ушбу вазифалар ижроси юза-
сидан жойларда кенг қамровли чора-тадбирлар 
амалга оширилмоқда. Хотин-қизлар бандлиги-
ни таъминлаш, тадбиркорлик фаолиятини қўл-
лаб-қувватлаш бўйича берилган вазифаларни 
энг қуйи тизим — маҳалладан бошлаш мақ-
садида Тошкент вилояти Янгийўл туманидаги 
Қирсадоқ маҳалласи намунавий иш ташкил 
этиш учун танлаб олинди.

Маҳаллада уйма-уй юриш орқали янги 
бизнес ғояси бор хотин-қизларни аниқлаш, 
ташаб бусларини рўёбга чиқариш, лойиҳалари-
ни сифатли ишлаб чиқиш ва амалга оширишга 
ҳар томонлама кўмаклашилмоқда. Айни вақт-
да ушбу маҳалла тажрибаси барча ҳудудларга 
 жорий этилмоқда.

Оилавий тадбиркорликдан 
катта бизнесга

Бугунги кунда Қирсадоқ маҳалласида 575 та  
хонадонда уч мингдан зиёд аҳоли яшайди. Ҳу-
дуди 331 гектарни ташкил этадиган маҳаллада 
бешта фермер хўжалиги, корхона ва ташки-
лотлар, тадбиркорлик субъектлари фаолият 

 юритади. Маҳалланинг ўсиш нуқтаси кўчатчи-
лик, иссиқхона. 

Маҳалладаги ҳоким ёрдамчиси Абдуллоҳ 
Жамоловнинг айтишича, ўтган йили оила-
вий тадбиркорлик дастури бўйича 45 кишига  
1 миллиард 200 миллион сўм имтиёзли кредит 
ажратилди. Натижада 100 дан ортиқ иш жойи 
яратилди.

Айни пайтда тадбиркорликнинг анъанавий 
йўналишлари билан бирга янги, замонавий 
соҳалар йўлга қўйиляпти. Хусусан, аввал бу 
жой шароитига хос бўлмаган тикувчилик ри-
вожланяпти. Бешта хонадонда тикув цехлари 
очилган. Бу аёлларнинг бандлигини таъмин-
лашда яхши самара беряпти.

Ушбу тикув цехларда нафақат тадбиркор-
ликни йўлга қўйган хонадон аъзолари, балки 
қўшни хотин-қизлар ҳам ишга жалб этиляпти. 
Уйида тикув машинаси бўлса, уй шароитида 
касаначилик асосида ҳам ишлаши мумкин. 
Ҳозир қирққа яқин аёл ҳудуддаги корхоналар 
билан касаначилик асосида ишлаяпти. Табиий-
ки, тадбиркорликнинг бу тури маҳалла аҳли, 
айниқса, аёлларда катта қизиқиш уйғотяпти ва 
тадбиркор хотин-қизлар сафи кенгаймоқда.

Наргиза Абдиеванинг фаолияти бунга ми-
сол. У бир неча йил турли корхоналарда ишла-
ди, лекин оилавий шароити тўғри келмагани 
учун яна уйда қолишига тўғри келди. Уйида 
тикувчилик қила бошлагач, рўзғор юмушлари, 
фарзандлари тарбиясидан ортиб, оилага даро-
мад киритиш имконига эга бўлмоқда. Ҳозир у 
қўшниларидан олти нафарини иш билан таъ-
минлади. Наргизанинг хонадонидаги кичик 
тикув цехида кунига ўртача 300 дона болалар 
кийими тикилиб, бозорга етказиб бериляпти. 
Унинг ҳар бири 35 минг сўмга баҳоланади. Бу 
кунига 10 миллион сўм, дегани.  

Оилавий тадбиркор сифатида ишлаётган 
чевар келгусида фаолиятини кенгайтириб, кат-
тароқ корхона ташкил этмоқчи. Шу мақсадда 
ҳовлисида бўш турган хоналарни реконструк-
ция қилиб, тикув машиналари олиш ниятида. 
Бу борада бизнес режаси ҳам тайёр. Маҳалла 
фаоллари, хусусан, ҳоким ёрдамчиси ва хо-
тин-қизлар фаоли Наргизага бу борада кўмак 
беряпти.

У келгусида банкдан 100 миллион сўм кредит 
олиб, оилавий тадбиркорликдан катта бизнесга 
қадам қўймоқчи. Бир инсон, бир оила ҳаётида-
ги бундай ўзгаришлар маҳаллада одамларнинг 
дунёқарашини ўзгартириб,  тадбиркорлик янада 

ривож топиши ва 
аҳоли бандлиги-
ни таъминлашда 
янги истиқболларни 
очиши шубҳасиз, ал-
батта. 

“Аёллар 
дафтари” — 

имконият манбаи
Бундан уч йил илгари хонадонбай ўрганиш 

жараёнида Қибрай туманининг Ғафур Ғулом 
маҳалласида яшовчи Зебо Ҳайитова ишсиз эка-
ни, агар кўмак берилса, уйида тадбиркорлик 
қилиш имконияти борлигини маълум қилган 
эди. Маҳалла фаоллари унинг оилавий шарои-
тини ўрганиб, банкдан 33 миллион сўм имтиёз-
ли кредит олишига кўмаклашди. Ҳозир у хона-
донида беданачилик билан шуғулланяпти. 

Зебо Ҳайитова турмуш қургач, қўлида би-
рор ҳунари бўлмагани учун турмуш ўртоғи 
 Акбаралининг ҳайдовчилик қилиб топган 
пулига оила тебратиб келишди. Ўша пайт-
лари бир кун келиб, Зебо катта тадбиркорга 

 айланади, деса 
маҳалладошла-

ри у ёқда турсин, 
ҳатто яқинлари 

ҳам ишонмасди. Би-
роқ бугун бу ҳақиқат-

га айланди.
Албатта, бунга эри-

шиш осон бўлмади. Чунки 
қайси соҳа бўлишидан қатъи 

назар, тадбиркорлик қилиш 
учун биргина хоҳиш-истакнинг ўзи етарли 
эмас. Бунинг учун ўзига хос билим, салоҳият, 
ирода керак. Ана шундай фазилатлари Зебо 
Ҳайитовани бугун тадбиркор аёлга айлантир-
ди, десак муболаға бўлмайди.

У бедана боқиш ҳунарини интернет орқали 
ўрганди. Дастлаб 500 бедана олиб, иш бошла-
ди. Ҳозир мўъжазгина ҳовлисидаги бор им-
кониятдан унумли фойдаланиб, беданачилик 
фаол иятини сезиларли кенгайтирмоқда.

Бугунги кунда бозорда бедана гўштининг 
килоси 70-80 минг сўм туради, тухуми ҳам 
харидоргир. Шунинг орқасидан тадбиркор аёл 
ойига 15 миллион сўмгача даромад қиляпти. 
Шу йил охиригача банкдан олинган кредитни 
тўлиқ қоплаш ҳаракатида. Қолаверса, иш фао-
лияти ривожланиши натижасида энди у оила-
вий тадбиркорликдан масъулияти чекланган 
жамият шаклида иш юритишга ўтди, яъни фао-
лиятини кенгайтирди.

— Тадбиркор бўлиб ҳам оиласига, ҳам юрт 
тараққиётига наф келтиришни ҳар бир инсон 
орзу қилади, — дейди Зебо Ҳайитова. — Ле-
кин бундай орзуларнинг ушалиши учун аниқ 
бизнес режа, шижоат, тинимсиз меҳнат билан 
бирга, маблағ ва имконият керак. Бугун ана 
шундай шароит яратиб берилаётгани барча 
юртдошларимиз, айниқса, аёллар учун жуда 
қўл келяпти. Бу имконият туфайли оила юмуш-
лари билан параллел равишда ишлаш, даромад 
топиш имконига эга бўляпмиз. 

Қибрай тумани Оила ва хотин-қизлар бў-
лими маълумотига кўра, ўтган йили “Аёллар 
дафтари”да рўйхатга олинган юзга яқин аёлга 
тадбиркорликни йўлга қўйиши учун кредит бе-
рилган. Жорий йилнинг дастлабки беш ойида 
эса 122 хотин-қизнинг бу борадаги ташаббуси 
қўллаб-қувватланган. Табиийки, яқин-яқинга-
ча ишсиз бўлган ва яратилаётган имкониятлар 
туфайли бугун тадбиркорга айланаётган замон-
дошларимиз келгусида ҳунарини оиласидаги-
лардан ташқари яқинлари, қўни-қўшниларига 

ҳам ўргатиб, жамиятимизда ишсизлик муаммо-
сини бартараф этишга ҳиссасини қўшади. 

Шу боис, аёллар бандлигини таъминлаш, 
уларнинг ишли бўлиши, тадбиркорлик қили-
шига шароит яратиш доимий эътиборда. Бир-
гина Қибрай туманидаги касб-ҳунарга ўқитиш 
марказларида 2022-2023 йилларда 900 дан зиёд 
хотин-қиз меҳнат бозорида талаб юқори ўнга 
яқин касб бўйича таҳсил олди. Жорий йилнинг 
ўтган даврида ушбу ўқув курсларига жалб 
этилган уч юз кишининг ҳам аксарияти аёллар. 
Улардан кўпчилиги бизнесини йўлга қўйиши 
натижасида аёллар ўртасида ишсизлик кўрсат-
кичи камайиб боряпти. 

Замонавий корхонанинг 
моҳир чеварлари

Аҳоли, айниқса, ишсиз аёллар бандлиги-
ни таъминлашда жойларда янгидан янги са-
ноат корхоналари очилаётгани муҳим омил 
бўлмоқда. Қибрай туманидаги “Kanishka fur” 
масъ улияти чекланган жамияти шундай корхо-
налардан бири.

Бу ерда табиий чармдан 300 турдаги сумка, 
ҳамён  ва бошқа буюмлар ишлаб чиқариляпти. 
Икки йилдан буён фаолият юритаётган корхо-
нада 150 та иш ўрни бор, ишчиларнинг акса-
рияти хотин-қизлар. Корхона иш юритувчиси 
Адҳам Умаровнинг айтишича, келгуси йилда 
шу ҳудудда яна битта янги бино қурилиши 
режалаштирилган, натижада 100 та иш ўрни 
очилади. 

Лобар Янгибоева мазкур йўналишда 8 йил-
дан буён ишлайди. Ҳозир у корхонада катта 
уста сифатида ишга кираётган аёлларга касб 
сирларини ўргатмоқда.

— Тоза чармдан маҳсулот тайёрлаш бир 
неча босқичда амалга оширилади, — дейди у. —  
Бу жараёнда Германия, Хитой, Италия каби 
давлатлардан келтирилган илғор технология-
лардан фойдаланилади. Ишга кираётган аёллар 
шу ернинг ўзида 3 ой ўқитилади, ўқиш амалиёт 
билан бирга олиб борилади. Сўнгра қизиқиши 
ва салоҳиятига кўра ишга жойлаштирилади. 

Аксарият хотин-қизлар бу касбни яхши ўз-
лаштириб ишлаб келмоқда. Ойлиги 2,5 миллион 
сўмдан бошланади, сўнгра иши натижасига қа-
раб, 6 миллион сўмгача ошиб боради. Бу ердаги 
замонавий иш шароити ва имкониятлар ҳар бир 
аёлни қониқтиради. Шу боис, ишсиз хотин-қиз-
ларнинг корхонада ишлашга қизиқиши юқори.

— Ўтган йили ўрта мактабни тугатиб, шу 
корхонага ишга келдим, — дейди Наргиза 
 Матёқубова. — Ўқув-амалиёт муддатини муваф-
фақиятли тугаллаб, ишга жойлашдим. Шароити 
яхши, маошимиз ҳам қониқарли. Ҳозир чармни 
бўяшда ишлаяпман, бўш вақтим бўлди дегунча 
тикув машиналарида ишлашни ҳам ўрганяпман. 
Моҳир чевар опаларимдан касб сирларини яхши 
ўрганиб, улар сафидан жой олмоқчиман. 

Ишбилармон хотин-қизлар 
сафи кенгаяди

Тизимли чора-тадбирлар натижасида 
кейинги 5 йил ичида юртимизда бизнеси-
ни йўлга қўйган тадбиркор хотин-қизлар 
сони 205 мингдан ошди. Биргина 2023 йилда 
279 мингдан зиёд тадбиркорлик лойиҳасига  

13 триллион сўмдан ортиқ кредит, қарийб  
57 минг хотин-қизга салкам 300 миллиард сўм 
субсидия ажратилди. Шунингдек, 200 мингга яқин 
аёл касб-ҳунар ва тадбиркорликка ўқитилди.

Хотин-қизлар тадбиркорлик марказлари 
томонидан ишсиз ва банд бўлмаган қарийб  
103 минг хотин-қиз меҳнат бозорида талаб 
юқори турли касбларга ўқитилди. Шундан  
45 минг 100 дан ортиғи ўзини ўзи банд қилувчи 
шахс, 12 минг 600 дан зиёди эса тадбиркорлик 
субъекти сифатида рўйхатдан ўтди. 10,8 минг-
га яқинига мавжуд бўш иш ўринларига жойла-
шишга кўмаклашилди. Натижада қарийб 67,5 
минг хотин-қизнинг бандлиги таъминланди.

Президентимизнинг бу йўналишдаги ишлар-
ни янада кенгайтиришга қаратилган тегишли 
қарорига мувофиқ, 2022-2024 йилларда 1595 та 
маҳаллада хотин-қизлар бандлигини таъминлаш 
ва саломатлигини мустаҳкамлаш марказлари 
ташкил этилиши белгиланган эди. Бугунги кунда 
1572 маҳаллада шундай марказлар очилди. 

Бу хайрли ишларни изчил давом эттириш 
мақсадида 2024 йил 7 мартда давлатимиз раҳ-
барининг “Хотин-қизларнинг тадбиркорли-
гини йўлга қўйиш ва ривожлантиришни қўл-
лаб-қувватлашга оид қўшимча чора-тадбирлар 
тўғрисида”ги қарори қабул қилинди. Ушбу 
ҳужжатга мувофиқ, хотин-қизларнинг иқти-
содий фаоллигини ошириш, касбга ўқитиш 
ва бандлигини таъминлаш, тадбиркорликка 
кенг жалб этиш учун Тикланиш ва тараққиёт 
жамғармаси маблағлари ҳисобидан икки йил-
лик имтиёзли давр билан беш йил муддатга, 
йиллик 14 фоиз ставкада 100 миллион доллар 
эквиваленти миқдорида кредит ресурслари 
ажратиш белгиланган. 

 “Ижтимоий ҳимоя ягона реестри” ахборот 
тизими, “Аёллар дафтари”, “Ёшлар дафтари” 
ва “Темир дафтар”га киритилган хотин-қиз-
лар томонидан таклиф этилаётган лойиҳалар-
га кредит ажратишда устуворлик берилиши 
опа-сингилларимиз учун яна бир имкониятдир.

Шу билан бирга, ташаббускор хотин-қиз-
ларнинг бизнес лойиҳаларини ишлаб чиқишга 
кўмаклашиш, маҳаллаларда хотин-қизларни 
тадбиркорликка ўқитиш, улар томонидан тай-
ёрланган маҳсулотларни сотиш, кооперация 
асосида лойиҳаларни амалга оширишга кўмак-
лашиш борасида ишланяпти. Шу мақсадда 
2024-2025 йилларда тадбиркорлик, даромад 
топишга қаратилган муайян меҳнат фаолияти 
билан шуғулланиш ва фаолият турини кенгай-
тириш истагини билдирган хотин-қизларни 
қўллаб-қувватлаш дастури ишлаб чиқилди. 
Дас турга асосан, 2024-2025 йилларда иш билан 
банд бўлмаган 505,6 минг хотин-қизни (шун-
дан 2024 йилда 232 минг) касб-ҳунар ва тад-
биркорлик кўникмаларига ўқитиш, 2024-2025 
йилларда 640 минг хотин-қизнинг (шундан 
2024 йилда 313 минг нафар) бандлигини таъ-
минлаш режалаштирилган.

Эзгу мақсад йўлидаги бу саъй-ҳаракатлар-
нинг ҳеч бири беиз кетмайди, албатта. Чунки 
аёл ишли бўлса, оила ва фарзандлар учун бир 
имконият, агар тадбиркор бўлса, ўн имкони-
ят, деганидир. Зеро, тадбиркор аёл фақат ўзи, 
болалари, оиласини ўйлабгина қолмайди, у 
маҳаллада, жамиятда ишбилармонликни ри-
вожлантиришга интилади. Натижада ҳунарли, 
ишбилармон одамлар сафи кенгаяди. Бундан 
оила ҳам, жамият ҳам катта наф кўради. 

АЁЛЛАР ТАДБИРКОР Б¤ЛСА
бундан оиласи ³ам, 

жамиятимиз ³ам катта наф кºради

Мамлакатимизда аграр соҳага қаратилган 
эътибор ва қишлоқ хўжалигини илм-фан асо-
сида ривожлантириш халқимиз фаровонлиги, 
дастурхонимиз тўкинлигини таъминлашга 
хизмат қилади. Давлатимиз экспорт имкония-
тининг кенгайишида муҳим аҳамиятга эга. Гап 
қишлоқ хўжалигини илм-фан асосида ривож-
лантириш ҳақида борар экан, соҳага ихтисос-
лашган олий таълим муассасаларидаги илмий 
тадқиқотлар, лойиҳалар диққатни тортади.

Самарқанд агроинновациялар ва тадқиқот-
лар институтида ҳам озиқ-овқат  хавфсизлигига 

оид муаммоларни ҳал этиш, қишлоқ хўжа-
лиги маҳсулотлари сифатини ошириш, аҳоли 
дастурхонига сифатли мева-сабзавот, полиз 
экинларини етказиш борасида самарали ишлар 
қилинмоқда. Олимлар саъй-ҳаракати туфайли 
хорижлик ҳамкорлар билан истиқболли лойи-
ҳалар бажарилмоқда. 2023/2024 ўқув йилида 
Жанубий Кореядан бир, Германиядан  икки 
ватандош ўқитувчи таълим жараёнига жалб 
этилди.

“Самарқандда хурмо мевасини қуритиш 
орқали қишлоқ аҳолиси даромадини ошириш” 

маҳаллий лойиҳаси институт ҳамда Токио 
қишлоқ хўжалиги ва технологиялар универ-
ситети билан ҳамкорликда амалиётга татбиқ 
қилинмоқда. Япония халқаро ҳамкорлик агент-
лиги (JICA) молиялаштираётган ушбу лойиҳа 
қиймати 100 минг АҚШ доллари. Келгусида 
лойиҳа қийматини 1 миллион АҚШ долларига 
етказиш режалаштирилган.

Картошка уруғи юртимизга ҳар йили четдан 
келтирилади. Бу эса сабзавот нархи ошишига 
сабаб бўлади. Картошка уруғини маҳаллий 
шароитда етиштириш борасида ҳам амалий 
ишлар бажариляпти. Жанубий Корея Қишлоқ 
хўжалиги, озиқ-овқат ва қишлоқ ҳудудларини 
ривожлантириш вазирлиги маблағи ҳисобидан 
“Республикада картошка уруғчилик тизимини 
ривожлантиришда кадрлар салоҳиятини оши-
риш” лойиҳаси асосида Ўзбекистон — Корея 
картошка уруғчилиги маркази иш бошлади. 
Лойиҳа доирасида “in vitro” лабораторияси ва 
иссиқхоналар қурилиши давом этмоқда.

Шунингдек, “Республика тупроқ-иқлим 
шароитига мос саноатбоп каннабис навларини 
танлаш ва улар асосида янги навлар яратиш”, 
“Самарқанд бўзночи ўсимлигини уруғидан 
кўпайтириш ва плантацияларини ташкил 
этиш” мавзусидаги амалий лойиҳалар бажа-
рилмоқда.

Зарарли ҳашаротларга қарши кураш аграр 
соҳадаги долзарб масалалардан. ОТМда бу 

 борада ҳам самарали ишлар қилиняпти. Маса-
лан, Қишлоқ хўжалиги вазирлиги ташаббуси 
билан “EU-AGRIN: қишлоқ хўжалиги ва озиқ-
овқат секторининг яшил иқтисодиётга инклю-
зив ўтишини қўллаб-қувватлаш ва иқлимга 
йўналтирилган қишлоқ хўжалиги билимлари 
ва инновацион тизимини ривожлантириш” 
лойиҳаси доирасида инновацион гуруҳлар 

ташкил қилиниб, “Экинлар учун зарарли ҳаша-
рот — оққанотга қарши биологик кураш” мав-
зусидаги лойиҳа амалга оширилмоқда.

Институтда илмий ва инновацион  фаолият 
самарадорлигини ошириш ҳамда ишлаб 
чиқариш ва хизмат кўрсатиш соҳалари би-
лан интег рацияни мустаҳкамлаш мақсадида 
Ўзбекис тон — Корея картошка уруғчилиги 

маркази,  Пахтачилик илмий маркази, Биоиқти-
содиёт маркази, CARIS “Самарқанд иннова-
цион таълим ва қишлоқ хўжалиги ислоҳотла-
ри тадқиқотлари” маркази ва ай-ти инкубация 
маркази ташкил этилди.

Профессор-ўқитувчиларнинг хўжалик шарт-
номаси асосидаги илмий тадқиқотлари ва 
кўрсатган хизматидан 160 миллион сўм кирим 
қилинди.

Жорий йилда хориждаги турли ҳамкор олий 
таълим ва илмий-тадқиқот муассасаларидан  
28 делегация ҳамкорлик ўрнатиш, малака оши-
риш ва турли лойиҳалар бўйича тажриба алма-
шиш учун институтимизга келди.

Бир гуруҳ професор-ўқитувчи ва докто-
рантлар малака ошириш, стажировка ўташ ва 
илмий тадқиқот ишлари учун дунёнинг турли 
нуфузли олий таълим ва илмий тадқиқот муас-
сасаларига юборилди. Шу билан бирга, 26 та-
лаба Германия ва Aнглиянинг қишлоқ хўжали-
ги ташкилотларида ишлаб чиқариш амалиёти 
ўтаб қайтди.

Мамлакатимиз илм-фани ривожи йўлида 
ҳали истиқболли илмий ишлар ҳаётга татбиқ 
этилади ва олимларимиз соҳа ривожига ҳис-
са қўшади. Бу борада ёшларга таълим-тарбия 
бериш, уларни жаҳон стандартларига мос, 
етук мутахассислар этиб тарбиялаш йўли-
даги режа ва мақсадларимиз яқин келажакда 
самара беради.

ҚишлОҚ ХЎЖалиГини 
иннОвациОн ривОЖлантириш

а³оли ³аётини фаровон, дастурхонини тºкин ¿илади

Самарқанд агроинновациялар 
ва тадқиқотлар институти 

қишлоқ хўжалиги ҳамда 
аграр соҳа мутахассисларини 

тайёрлаш мақсадида 2020 
йили тошкент давлат аграр 

университети Самарқанд 
филиали номи билан очилган. 

Президентимизнинг 2023 
йил 7 июлдаги “аграр соҳада 

илм-фан, таълим ва ишлаб 
чиқаришни интеграция 
қилиш орқали сифат ва 

самарадорликни оширишнинг 
қўшимча чора-тадбирлари 

тўғрисида”ги қарорига 
биноан, тошкент давлат аграр 

университети Самарқанд 
филиали негизида Самарқанд 

агроинновациялар ва 
тадқиқотлар институти номи 

билан янгидан ташкил этилди.

“Kolorpak” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.
Босмахона телефони: (78) 129-29-29

МУАССИС:
Ўзбекистон Республикаси 

Вазирлар Маҳкамаси

Бош муҳаррир: 

Салим ДОНИЁРОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма  — 2083.

44065 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли  
чоп этилишига “Kolorpak” МЧЖ масъул.

“Янги Ўзбекистон” ва “Правда Востока” 
газеталари таҳририяти” ДМ

Манзилимиз:  
100060, Тошкент шаҳри, 
Шаҳрисабз кўчаси, 85-уй

Навбатчи муҳаррир: Ирода Тошматова
Мусаҳҳиҳ: Малоҳат Мингбоева
Дизайнер: Зафар Рўзиев

Қабулхона: (71) 233-56-33 Девонхона ва эълонлар: (71) 233-70-98 E-mail: info@yuz.uz     Веб-сайт: www.yuz.uz: (71) 233-47-05 ЎзА якуни — 20:00  Топширилди — 20:00

МАЪНАВИЯТ

газетадаги материалларни лотин ёзУВига 
асосланган ўзбек алифбосида ўқиш УчУн 

мазкУр QR-kodни сканер қилинг.

2024 йил 17 июнь, 120-сон www.yuz.uz yuz.uznews yuz.uz_news yuzyuz_official

Ўзбек тилининг арабий, форсий унсурлар билан тўлиб-тошиб кетгани, шунинг учун бу тилни ўз ички 
имкониятлари асосида ривожлантириш, халқ тилига яқинлаштириш зарурлиги кўрсатилади. 

“Яхши қўшнингдан олгунча ёмон уйингни қидир, демишлар, — деб ёзади бу ҳақда Абдулла Авлоний. — 
Боболаримизга етушғон ва ярағон муқаддас тил ва адабиёт бизга ҳам камлик қилмас. Ўз уйимизни қидирсак 

ва ахтарсак, йўқолганларини ҳам топармиз”. 

Бахтиёр АБДУШУКУРОВ, 
филология фанлари доктори, 
профессор

Ушбу саъй-ҳаракатларнинг амалий 
ифодаси сифатида очилган янги усулдаги 
мактабларда дарслар она тилида ўтилиб, 
дастурларга дунёвий фанлар ҳам киритил-
ди. Хўш, ана шундай жараёнда мактаблар 
учун ёзиладиган дарслик ва қўлланмалар 
қайси тилда бўлиши керак? Туркий тил ва 
адабиётни бирлаштириш тарафдорлари 
бўлган жадидларнинг бир гуруҳи дарслик 
ва қўлланмалар усмонли турк тилида бў-
лишини маъқуллади. Бу ҳақда Фитрат қу-
йидагиларни ёзади: “Мана шундай кулинч 
бир ҳолда қолган бурунги зиёлиларимиз 
“Тилимиз илмий, адабий бир тил эмас 
экан” деган кулинч бир қарашга келдилар. 
Мана шунинг билан мактабларимиз, ёзув-
ларимиз усмонлича таъсири остида қол-
дилар. Тошкентда очилган курсларда она 
тили сабоқлари учун берилган соатлар-
нинг кўпроғи усмонличага берилди. Са-
марқандда очилган биринчи муаллимлар 
курсига эса она тили деган сабоқ киритил-
мади. 1918 йилдаги Маориф шўросининг 
бир мажлисида бундай бир қарор берил-
ган эди: “Мактабларимизнинг ибтидоий 
уч йилида она тили ўзбекча ўқитулсин, 
ондан сўнг адабий умумий турк тили ўқи-
тулсин”. Бунларнинг адабий умумий турк 
тили деганлари арабча қотишган усмон-
лича эди”. Бу ҳолат табиий равишда жа-
дидчиликнинг бошқа вакиллари ўртасида 
эътироз туғдирди. 

ХХ аср бошларида жадидлар томонидан 
матбуотнинг йўлга қўйилиши ўзбек адабий 
тили шаклланиши ва ривожи учун ҳам қу-
лай имконият яратди. Аввало, жадидлар 
халқимизнинг ажойиб маънавий мероси 
бўлган тил масаласига алоҳида эътибор 
берди. Улар дастлаб И.Гаспиралининг ғоя-
си бўйича бутун туркий оламни бирлашти-
риш, туркий маданиятни юксалтириш, 
умумтуркий адабий тил ва адабиётни яра-
тиш ҳаракатида бўлди. Ана шу ғоя таъси-
рида қатор газета ва журналларда усмонли 
туркча ва татарча унсурлар аралаш бўл-
ган бир тилда кўплаб мақолалар босилди. 
Умумтуркий тилни яратишга газета саҳи-
фаларида тарғибот кучайди. 

Жадидларнинг тил масаласига алоҳида 
эътибор бериши бежиз эмасди. Чунки улар 
тилга миллатнинг энг асосий қадриятлари-
дан бири сифатида қаради. Халқ тилининг 
йўқолиши миллатнинг инқирози, дунё 
саҳнасидан унутилишига олиб келишини 
яхши англадилар. Қолаверса, матбуот тили 
жонли сўзлашувга асосланган янги ўзбек 
адабий тили шаклланишига кўпроқ хизмат 
қилиши мумкинлиги матбуотни олдинроқ 
йўлга қўйган туркий қавмлар тажриба-
ларидан аён. Ашурали Зоҳирий эътироф 
қилганидек, “Тотор қориндошларимизнинг 
ҳозирдағи тил ва адабиётларини бундан ўн, 
ўн беш йил илгари чиқғон адабиётлари-
га татбиқ қилинса, қиёс қабул қилмаслик 
даражада тафовутлар бордурким, бул да-
ражада оларнинг тилларини кенгғоймоғи 
миллий ва она тилидоғи газеталари билан 
бўлди... Газета ва журнолларнинг дунё 
аҳволидан ва бошқа тўғриларидан халқға 
хабар бериб турмоғидан ва бошқа улуғ ва 
кўзга кўрунмойдурғон бир фойдаси бўлур-
ки, бу она тилининг кенгғоймоғи ва мукам-
маллашмоғидур”.

1905 йилда Бутунроссия мусулмонлари-
нинг III съезди И.Гаспиралининг ташаббу-
си билан туркий халқлар мактабларининг 
юқори синфларида “ягона туркий тил”   

ўқитилишини мажбурий қилиб қўя-
ди. Шу ўринда савол туғилади: 
“умумтуркий тил” асоси қайси тил 
бўлиши керак? 

Татар, озарбайжон, ўзбек 
тилидаги газеталар, журнал-
лар саҳифаларида бу масала 
юзасидан мақолалар боси-
лади. Хусусан, татар тилида 
чиқадиган “Вақт” газетаси-
даги мақолаларда татар тили 
туркий халқлар учун ягона 
адабий тил бўлиши лозим-
лиги таъкидланади. Петер-
бургда (татар тилида) нашр 
этиладиган “Улфат” газетаси 
1906 йил 5 июль сонидаги Али 
Қурқуднинг “Истанбулдан хат” 
мақоласида усмонли турк тили 
“умумтурк тили” бўлиши қайд этил-
ган. Бундай қарашлар Озарбайжон ва 
Ўрта Осиёда нашр этилаётган бошқа мат-
буот саҳифаларида ҳам айтилган. Бу ерда, 
Вамбери айтмоқчи, умумтуркий тил наза-
риясини кўтариб чиқиш билан халқлар-
нинг этник чегараларини ҳисобга олмай, 
туркий халқлар бирлигини тузиш кўзда ту-
тилган. Шундай бўлса-да, аксар оммага ту-
шунарли бўлмаган “умумтил” тез орада ўз 
ўрнини миллий тилларга бўшатиб беришга 
мажбур бўлди. Шу тариқа она тили ҳимоя-
си адабий ва маданий курашнинг ажралмас 
қисмига айланди.  

Чоризм даврида миллий тил масаласи-
ни ҳал қилишнинг иложи йўқ эди, чунки 
бу миллий масаланинг таркибий қисми 
ҳисобланарди. Қолаверса, чор ҳукумати-
нинг Туркистонда рус-тузем мактаблари-
ни очиб, маҳаллий халқларни руслашти-
риш сиёсатига зид эди. Ҳатто матбуотда 
маҳаллий тилларнинг “камбағаллиги ва 
қўполлиги” уқтирилиб, Туркистон халқи 
тараққиёти учун рус тилини ўрганиш ло-
зимлиги тарғиб қилинарди. Буларга қара-
май, “Садойи Туркистон” газетаси ўзини 
турк тилидаги адабий, иқтисодий, илмий 
ва маҳаллий газета сифатида эълон қилди 
(“туркча”, “турк тили” у пайтда ҳозирги 
турклар тилини эмас, туркий тил маъноси-
ни англатган). Айни пайтда айрим газета-
ларда “ўзбек”, “ўзбек тили” деган атамалар 
ҳам учрайди. Шундай қилиб, адабий тил 
соҳасида бир хил қарашнинг йўқлиги бу 
давр адабий тилида турли тилларга хос 
хусусиятларнинг ўзлашиб қолишига сабаб 
бўлди.

Россия империясида ўзбек тили ҳамда 
Туркистоннинг бошқа маҳаллий тилларига 
таъсир кўрсатиш масаласи бўйича кескин 
сиёсат юритилмаган бўлса-да, шўролар ҳо-
кимиятга келиши билан вазият тубдан ўз-
гарди. Ўзбек тилига русча ҳамда рус тили 
воситачилигида Европа тилларидан кириб 
келган сўз ва атамалар сингдириб борилди. 
Ўтган асрнинг 20-30-йилларида ушбу сўз-
ларни рус тили қонун-қоидалари бўйича 
ёзиш ва талаффуз этиш тарғиб қилинди. 
Табиий йўллар билан ривожланиб келган 
бой ва қадимий тилга бундай босим ўтка-
зилиши мудҳиш оқибатларга олиб келди.

Рус тили талаффуз қоидаларининг зўр-
ма-зўраки жорий этилиши ўзбек тилининг 
фонетик равонлигига путур етказди, тил-
нинг ички имкониятларидан фойдаланил-
май туриб, ўзлашма сўзларнинг кўп миқ-
дорда ўйламай-нетмай қабул қилинишига 
сабаб бўлди. Энг аянчлиси шуки, жамоат-
чиликда ҳамда зиёлиларда ҳар қандай 
атамалар, замонавий байналмилал сўз ва 
ибораларни рус тилидан тўғридан тўғри 

кўчириш кўникмаси шаклланди. Айниқ-
са, ижтимоий ҳаётнинг турли соҳаларида 
қўлланиладиган сўзлар ва атамалар, уму-
ман, терминологияда жиддий зиддиятлар 
юзага келди. Ўзбек тилига илм-фан, юрис-
пруденция, ҳарбий соҳа, сиёсат, маданият, 
банк-молия соҳаларида иккиламчи ўрин 
ажратилди, рус тилида ҳужжатлар юритиш, 
русча атамаларни қўллаш, музокараларни, 
тадбирларни рус тилида ўтказиш меъёр-
га айланди. Кўр-кўрона қабул қилишнинг 
ёмон оқибатларини ўз вақтида англаган 
Фитрат бундай ёзади: “Дунё саҳнасида 
“иярув-тақлид”нинг рўлини ҳеч бир мил-
лат биз турклар каби адо эта олмағандир-
лар! Биз қайси бир миллатнинг қайси бир 
нарсасига тақлид этмоқчи бўлсак, ўзимиз-
нинг миллий руҳимизга қарамасдан тақлид 
этамиз. Араблар қайси бир улусдан қай-
си бир сўзни олғанда ўз шеваларига кўра 
бузуб олғанлар. Бир арабни ўлдирсангиз 
(ҳам) “Петроғрад-Петрасбурғ”, демай-
дир, “Битрожрад-Битрасбурж”, дейдир. 
“Франсик”, демайдир, “афранж”, дейдир. 
Шундай қилиб, ўз тилининг истиқлолини 
сақлаған бўладир”.  

Беҳбудийнинг “Тил масаласи” 
ма қоласида қуйидагиларни ўқиймиз: 

 “Туркларнинг баъзи 
тоифаси форсий ва арабийни у 

қадар кўп олдиларки, тиллари тур-
кий, форсий ва арабийдан қўшулиб, 

“усмонли тили” аталди. Ушбу уч тилни 
адабиёт ва тил қоидаларидан бохабар бўл-

магунча усмонли шевасинда ёзмоқ мумкин 
эмасдур”. 

Беҳбудийнинг фикрича, маданият, ада-
биёт қанчалик ривож топса, адабий тил 
шунчалик такомиллашади. Аксинча, ма-
даният, санъат инқирозга юз тутган мам-
лакатда, тарқоқлик ҳукм сурган жойда 
шевалар ривожига шароит яратилади. 
Шевалар араб, форс элементларининг оз-

кўп лиги жиҳатидан ҳам фарқланиши-
ни баён қилади. Чунончи, Бухоро, 

Самарқанд шеваларига араб, форс 
тилларининг таъсири кучлироқ 

бўлса, Қўқон ва унинг атро-
фидаги шаҳар зиёлиларининг 
тилида бу тилларнинг таъ-
сири бор экани, Тошкент ва 
Сирдарё музофотида араб ва 
форс тиллари ҳукми озайиб 
бориши айтилади. Туркис-
тоннинг Мовароун наҳр ва 
Ҳазор қисмига туркман ти-
лининг таъсири кучли эка-
нини кўрсатади. Адабий тил 

билан халқ шевалари ўртаси-
даги муносабатни яқинлашти-

ришда матбуотнинг ролига катта 
баҳо беради. Жумладан, “Садойи 

Туркистон” газетасида “меҳмон” 
сўзини чиқариб ташлаб, унинг ўрни-

га “қўноқ” сўзини қўллаш тавсия этила-
ди. Беҳбудий зўрма-зўраки келтирилган 

 туркий муқобиллар ҳақида фикр юритар-
кан, тилни арабизм ва форсизмлардан бир-
данига эмас, аста-секинлик билан тозалаш 
лозимлигини уқтиради.

Ўзбек тилининг арабий, форсий унсур-
лар билан тўлиб-тошиб кетгани, шунинг 
учун бу тилни ўз ички имкониятлари асо-
сида ривожлантириш, халқ тилига яқин-
лаштириш зарурлиги кўрсатилади. “Яхши 
қўшнингдан олгунча ёмон уйингни қидир, 
демишлар, — деб ёзади бу ҳақда Абдулла 
Авлоний. — Боболаримизга етушғон ва 
ярағон муқаддас тил ва адабиёт бизга ҳам 
камлик қилмас. Ўз уйимизни қидирсак ва 
ахтарсак, йўқолганларини ҳам топармиз”. 
Муаллиф кишиларнинг алоқа восита-
си бўлган тилга қанчалик эътибор лозим 
бўлса, бу тилдан фойдаланаётган шахслар 
тилига (нутқига) ҳам шунчалик эътибор 
кераклигини таъкидлайди: “Чунки сўз ин-
соннинг даража ва камолини, илм-фазли-
ни ўлчаб кўрсатадурғон тарозусидир. Ақл 
соҳиблари кишининг дилидаги фикр ва 
ниятини, илм ва қувватини, қадр ва қийма-
тини сўзлаган сўзидан билурлар”.

Ўзбек тили имкониятларини рўёбга 
чиқариш, адабий тил меъёрларини белги-
лаш ўтган асрнинг 20-йилларида энг дол-

зарб вазифа эди. Қолаверса, бу даврдаги 
адабий тил жонли ўзбек сўзлашув тилидан 
анча узилган, шунинг учун ҳам кенг халқ 
оммаси учун тушунарсиз эди. Бу тилни ту-
шуниш учун муайян тайёргарликка эга бў-
лиш, мактабларда сабоқ олган бўлиш керак 
эди. Дарҳақиқат, ХХ асрнинг 20-йилларида 
ўзбек адабий тилини жонли сўзлашув ти-
лига яқинлаштириш ҳаракати бошланди. 
Ашурали Зоҳирий бу ҳақда қуйидагиларни 
уқтириб ўтади: “Тилимизни учга бўлиш 
мумкин: 1) жонли тил; 2) адабий тил; 3) ил-
мий тил. Адабий тил билан илмий тил ўрта-
сида унча фарқ бўлмаса ҳам жонли тил би-
лан адабий тил орасида (ўсиш ва тараққий 
жиҳатидан) анча фарқ бор. Жонли тилнинг 
ҳам ўзига махсус кўб қимматли асарлари 
бордурким, уларнинг барчасига халқ ада-
биёти, дейилур. Бу (халқ адабиёти) адабий 
ва илмий тилнинг асосидур. Асл табиий 
тил сўзланатурғон тил, халқ тилидур”. 

1918 йилнинг сўнгида ташкил этилган 
“Чиғатой гурунги” ўзбек адабий тили ва 
адабиётини ривожлантириш, ўзбек адабий 
тилини меъёридан ортиб кетган араб ва 
форс сўзларидан тозалашни ўз олдилари-
га бош мақсад қилиб қўйди. Бир қатор ва-
зифалар белгилаб олинди: “Тилимизнинг 
тугал, юксак, санъаткор бир адабиёти бор. 
Тилимизнинг адабийлиги арабийликда 
эмас, ўзидадир. Шуни тиргизмак керак:  
тилимизни ёт сўзлардан қўлдан келганча 
тозаламоқ керак; адабиётимизни юксатмоқ 
учун бурунги санъаткор шоирларимизнинг 
ўлмаган ва ўлмас нарсалариндан фойда-
ланмоқ ҳам тараққий қилган улуслар то-
монидан орага солинган умумий асосларга 
эргашмак керакдир; тилимизнинг қоида-
ларини татарча ёхуд усмонийча қоида ки-
тобларидан эмас, тилимизнинг ўзидан ол-
моқ керак; шунинг учун халқ оғзида юрган 
сўзларни, халқ адабиёти бўлган эртаклар, 
мақоллар, лапарларни йиғиб текширмак 
лозим; адабиёт ёзғучилик бўлгани учун 
ёзув қоидаларини, имлони ҳам тузатмак ке-
рак”. Фитрат гурунгнинг раҳбари сифатида 
тўгарак аъзолари мазкур юмушларни амал-
га оширишида етакчилик қилди. 1921 йил-
да тақиқланган “Чиғатой гурунги” ишлари 
унинг аъзолари фаолиятида кейинчалик 
ҳам давом этди. 

Фитратнинг таъкидлашича, ҳар бир тил-
нинг бойлиги у тилдаги сўзларнинг кўп-
лиги (касрати калимот), ясалиш кенглиги 
(ундириш кенглиги), боғланиш имкония-
ти (вусъати иштиқоқ), қоидалари мукам-
маллиги (мукаммалияти қавоид) билан 
ўлчанади. Туркча (ўзбек тили) буларнинг 
ҳар учаласи бўйича ҳам араб ва форс тил-
ларидан қолишмаслиги, айрим ўринлар-
да улардан устун келишини таъкидлайди. 
Ўзбекча муқобили бўлмаган араб ва форс 
сўзларини ўзбекчалаштириш, яъни ўзбек 
тили фонетик ва грамматик хусусияти-
га мослаштириш асосида қабул қилишни 
тавсия этади. “Ҳозирги сўзларимиздаги 
арабча, форсчалардан бир нечаси учун 
турк ча топилмайдир, десангиз тўғридир. 
Биз ҳам уларни чиқармоқчи эмасмиз. Улар-
ни олурмиз, лекин ўзимизники қилурмиз. 
Туркчалаштирамиз. “Қоида”нинг туркчаси 
йўқдир. “Сарф”нинг-да туркчасини топол-
мадик. Иккисин дағи олурмиз. Лекин сиз 
каби “қовоиди сарфия”, демасдан, “сарф 
қоидалари”, дермиз”. Натижада айрим ўз-
лашмалар ўрнида ўзбекча муқобиллари 

қўллана бошлади: сезонник — кўчман-
чи, листовка — қоғоз, крепост — қўрғон. 
Шунингдек, атамалар калка усули билан 
сўзма-сўз таржима қилинди: чернорабо - 
чий — қора ишчи, самосуд — ўзбошимча, 
лошадиная сила – от кучи, фальшивая мо-
нета — ёлғон оқча. Баъзида рус тилидан 
кириб келган сўзлар билан бир қаторда 
арабча, форсча лексемалар ҳам истифода 
этилган: партия — фирқа, депутат — вакил, 
президент — Раиси Жумҳури, педагогика 
— усули таълим, интернационал — бай-
налмилал, ишчи — амала. 

Мутахассисларга яхши аёнки, ўзбек ада-
бий тили лексик жиҳатдан бирор шевага 
эмас, балки ўзбек диалектларининг барча-
сига асосланади ва улардан зарур сўзларни 
қабул қилади. Бинобарин, шевага оид сўз-
лар сўзлашув, филолог олимлар, ёзувчи- 
шоирларнинг асарлари ва оммавий ахборот 
воситалари орқали адабий тилга кириб ке-
лади. Аммо бадиий адабиётлар, матбуотда 
қўлланган диалектизмларнинг аксарияти 
адабий тилда мустаҳкам ўрнашиб қолмай-
ди. Давр ўтиши билан уларнинг аксария-
ти адабий тилда турғунлашса, баъзилари 
эскирган, тарихий сўзлар қаторига ўтади 
ёки шеваларнинг ўзидагина муомалада бў-
либ қолади. Шунинг учун оғзаки ва ёзма 
нутқимизда адабий тилни бойитадиган 
шева сўзларига кўпроқ мурожаат қилиши-
миз, қўлланиш доирасини кенгайтириши-
миз керак. Масалан, XX аср бошларида 
купе сўзи ўрнида бўлма, аванс сўзи ўрнида 
бўнак, мардикор ўрнида кунлукчи атамаси 
қўлланган.   

Муайян даврда шевада фаол ифодалан-
ган лексемаларнинг айримлари кейинчалик 
пассивлашиши, сўнгра давр талаби билан 
яна қайта тикланиб, шевада ҳам, адабий 
тилда ҳам фаол қўлланадиган сўзлар сира-
сига кириши мумкин. XX аср бошларида 
ўзлашган пудрат, фирма, мулкдор, кредит 
сўзлари 50-60-йилларга келиб эскирган 
сўзга айланган. Вақт ўтиши билан мус-
тақиллик йилларида улар фаол сўз сифати-
да қўллана бошлади.

Темурийлар ва хонликлар даврида форс 
тили билан рақобатда ютиб чиққан ўзбек 
тили XIX асрнинг иккинчи ярмидан рус 
тилига тўқнаш келди. Мустамлака туз-
уми тазйиқларига қарамай, она тилини 
миллатнинг руҳи, миллий мерос, маъна-
вий қадриятларнинг воситачиси сифатида 
кўрган, ҳаё тини халқимизнинг маънавий 
камолотига, она тилимизнинг равнақ то-
пишига бағиш лаган Маҳмудхўжа Беҳбу-
дий, Абдулла Авлоний, Абдурауф Фитрат, 
 Абдулла Қодирий каби улуғ маърифатпар-
варлар номларини эл-юртимиз доимо ҳур-
мат  билан эслайди. 

Президентимиз таъбири билан айтганда, 
маърифатпарвар аждодларимизнинг мероси 
бугун биз қураётган ҳуқуқий демократик дав-
лат ва фуқаролик жамияти учун пойдевор бў-
либ хизмат қилиши табиийдир. Чунки улар-
нинг ғоя ва дастурлари янги Ўзбекистонни 
барпо этиш стратегияси билан ҳар томонлама 
уйғун ва ҳамоҳангдир. Бинобарин, миллат-
парвар боболаримизнинг эзгу мақсади мил-
лий ўзликни англаш ғоясини илгари суриб, 
тилимизни ривожлантириш, халқимизни 
дунё вий илм-фан, илғор касб-ҳунарлар билан 
қуроллантириш, шу тариқа тараққиёт йўлига 
тушиб олишдан иборат эди.

“

”

Жадидларнинг 
тил масаласига ало-

ҳида эътибор бериши бежиз 
эмасди. Чунки улар тилга 

миллатнинг энг асосий 
қадриятларидан бири сифатида 

қаради. Халқ тилининг йўқолиши 
миллатнинг инқирози, дунё 

саҳнасидан унутилишига олиб 
келишини яхши 

англадилар. 

ХIХ аср охири — ХХ аср бошларида марказий осиёда 
зиёлилар ўртасида миллий ўзликни англаш ҳисси кучайди. 
Жадидлар тараққиётга эришишнинг бош йўли маърифат 
эканини англаган ҳолда, биринчи навбатда, янги усулдаги 
мактаблар очиш, замонавий олий таълимни йўлга қўйиш, 
дунё янгиликларини халқ ўртасида тезроқ тарғиб қилишга 
киришди. матбуотни ривожлантириш, тараққиётимизга 
тўсиқ бўлаётган иллатларни фош қилиш учун театр санъатини 
ривожлантириш, иқтидорли ёшларни европанинг энг илғор 
олий ўқув юртларига ўқишга юбориш орқали миллий онгни 
шакллантириш, миллий ғурур ва ифтихор туйғуларини 
сингдиришга уриндилар.

инсОннинГ  илм-фазлини  Ўлчаб
    кЎрсатадиГан

тарозидир


